
Монгол Улсын Их Хурлын 2022 оны хаврын ээлжит чуулганы
Үйлдвэржилтийн бодлогын байнгын хорооны 

03 дугаар сарын 28-ны өдөр /Даваа гараг/-ийн 
хуралдааны товч тэмдэглэл

Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 22 минутад Төрийн ордны “Жанжин Д.Сүхбаатар” танхимд эхлэв.
Чөлөөтэй: А.Адъяасүрэн, Ц.Анандбазар, Д.Батлут, Ж.Бат-Эрдэнэ, С.Ганбаатар, Л.Мөнхбаатар, Ш.Раднаасэд, Ц.Туваан.
Нэг.Монгол Улсыг 2021-2025 онд хөгжүүлэх таван жилийн үндсэн чиглэлийн тухайн жилийн гүйцэтгэлийн явц болон Монгол Улсын Засгийн газрын 2020-2024 оны үйл ажиллагааны хөтөлбөрийн 2021 оны хэрэгжилт /Засгийн газар 2022.03.15-ны өдөр өргөн мэдүүлсэн, Төрийн байгуулалтын болон Эдийн засгийн байнгын хорооны хамтарсан хуралдаанд санал, дүгнэлтээ хүргүүлнэ/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Барилга, хот байгуулалтын сайд Б.Мөнхбаатар, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Монгол Улсын Ерөнхий аудиторын орлогч Я.Сарансүх, Үндэсний аудитын газрын Аудитын гуравдугаар газрын захирал Д.Энхболд, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Хяналт-шинжилгээ, үнэлгээ, дотоод аудитын газрын дарга Б.Алтансүх, Бодлого, төлөвлөлтийн газрын дарга Ц.Болорчулуун, Хөнгөн үйлдвэрийн газрын дарга М.Дондогдорж, Санхүү, хөрөнгө оруулалтын газрын дарга Б.Отгонцэцэг, Эрчим хүчний яамны Төрийн нарийн бичгийн дарга Б.Насантогтох, мөн яамны Бодлого, төлөвлөлтийн газрын дарга Б.Ерөн-Өлзий, Барилга, хот байгуулалтын яамны Төрийн нарийн бичгийн дарга С.Магнайсүрэн, мөн яамны Бодлого, төлөвлөлтийн газрын дарга Б.Гүнболд, Барилга, барилгын материалын бодлогын хэрэгжилтийг зохицуулах газрын дарга Д.Гантулга, Хяналт-шинжилгээ, үнэлгээ, дотоод аудитын газрын дарга О.Лхагвацэдэн, Уул уурхай, хүнд үйлдвэрийн яамны Хүнд үйлдвэрийн бодлогын газрын дарга Д.Даваадорж, Зам, тээврийн хөгжлийн яамны Хяналт-шинжилгээ, үнэлгээ, дотоод аудитын газрын дарга М.Энхболд, мөн яамны Авто замын бодлогын хэрэгжилтийг зохицуулах газрын дарга Б.Оюундэлгэр, Бодлого, төлөвлөлтийн газрын дарга Д.Гэрэлмаа, Эдийн засаг, хөгжлийн яамны Хяналт-шинжилгээ үнэлгээ, дотоод аудитын газрын дарга Л.Оюунчимэг, Засгийн газрын Хэрэг эрхлэх газрын Хяналт-шинжилгээ, үнэлгээ, дотоод аудитын газрын дарга Э.Бат-Идэр, мөн газрын референт Д.Бямбадулам нар оролцов.

Хуралдаанд Улсын Их Хурлын Тамгын газрын Хяналт шалгалт, үнэлгээний газрын дарга С.Янжинхорлоо, тус газрын ахлах зөвлөх Ч.Онончимэг, Хяналт шалгалтын хэлтсийн дарга Ж.Лхагвасүрэн, тус хэлтсийн зөвлөх Б.Нандингэрэл, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, мөн хэлтсийн ахлах зөвлөх Ш.Батцэнгэл, Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт А.Наранцэцэг нар байлцав.

Монгол Улсыг 2021-2025 онд хөгжүүлэх таван жилийн үндсэн чиглэлийн тухайн жилийн гүйцэтгэлийн явц болон Монгол Улсын Засгийн газрын 2020-2024 оны үйл ажиллагааны хөтөлбөрийн 2021 оны хэрэгжилтийн талаар Сангийн сайд Б.Жавхлан танилцуулав.

Танилцуулгатай холбогдуулан Улсын Их Хурлын гишүүн Н.Наранбаатар, Г.Дамдинням, Ж.Батжаргал, Т.Энхтүвшин, Г.Ганболд, Д.Өнөрболор нарын тавьсан асуултад Сангийн сайд Б.Жавхлан, Барилга, хот байгуулалтын сайд Б.Мөнхбаатар, Уул уурхай, хүнд үйлдвэрийн сайд Г.Ёндон, Эрчим хүчний сайд Н.Тавинбэх, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Барилга, хот байгуулалтын яамны Барилга, барилгын материалын бодлогын хэрэгжилтийг зохицуулах газрын дарга Д.Гантулга, Зам, тээврийн хөгжлийн яамны Хяналт-шинжилгээ, үнэлгээ, дотоод аудитын газрын дарга М.Энхболд, мөн яамны Авто замын бодлогын хэрэгжилтийг зохицуулах газрын дарга Б.Оюундэлгэр, Засгийн газрын Хэрэг эрхлэх газрын Хяналт-шинжилгээ, үнэлгээ, дотоод аудитын газрын дарга Э.Бат-Идэр нар хариулж, тайлбар хийв.

Улсын Их Хурлын гишүүн Н.Наранбаатар, Г.Ганболд нар үг хэлэв.

           Байнгын хорооноос гарах санал, дүгнэлтийг Улсын Их Хурлын гишүүн Г.Ганболд Төрийн байгуулалтын болон Эдийн засгийн байнгын хорооны хамтарсан хуралдаанд танилцуулахаар тогтов. 

Уг асуудлыг 16 цаг 04 минутад хэлэлцэж дуусав.

Байнгын хорооны хуралдаанаар 1 асуудал хэлэлцэв.

Хуралдаан 1 цаг 42 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн ирцтэйгээр 16 цаг 04 минутад өндөрлөв.

Тэмдэглэлтэй танилцсан:

ҮЙЛДВЭРЖИЛТИЙН БОДЛОГЫН БАЙНГЫН


ХОРООНЫ ДАРГА                                                                  Б.ЧОЙЖИЛСҮРЭН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                      Д.УЯНГА
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 

03 ДУГААР САРЫН 28-НЫ ӨДӨР /ДАВАА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Эрхэм гишүүдийн энэ өдрийн амрыг эрье. Байнгын хороодын гишүүдийн олонх хүрэлцэн ирсэн тул Үйлдвэржилтийн бодлогын байнгын хорооны 2022 оны 03 дугаар сарын 28-ны өдрийн хуралдааны нээснийг мэдэгдье. Монгол Улсын Их Хурлын чуулганы хуралдааны дэгийн тухай хуулийн арван нэгийн зургаад заасны дагуу хуралдааны ирцийг танилцуулъя. Баттогтохын Чойжилсүрэн хүрэлцэн ирсэн байна. Адъяасүрэн гишүүн чөлөөтэй байгаа юм байна. Анандбазар гишүүн орон нутагт томилолттой байгаа юм байна. Аубакир гишүүн ирсэн байна. Батжаргал гишүүн ирсэн байна. Батлут гишүүн орон нутагт томилолттой явж байгаа юм байна. Бат-Эрдэнэ Жадамбын Бат-Эрдэнэ гишүүн чөлөөтэй байгаа. Ганбаатар гишүүн гадаад томилолтой явж байгаа юм байна. Ганболд гишүүн ирсэн байна. Дамдинням гишүүн ирсэн. Наранбаатар гишүүн ирсэн байна. Өнөрболор гишүүн ирсэн байна. Раднаасэд гишүүн чөлөөтэй байгаа. Туваан гишүүн орон нутагт томилолттой байгаа юм байна. Тэмүүлэн гишүүн хүрэлцэн ирсэн байгаа. Цогтгэрэл гишүүн хүрэлцэн ирсэн. Энхтүвшин гишүүн хүрэлцэн ирсэн. Эрдэнэбат гишүүн хүрэлцэн ирсэн байгаа юм байна.

Байнгын хорооны хуралдааны ирцийг танилцуулж дууслаа. Байнгын хорооны хуралдаанаар хэлэлцэх асуудлыг танилцуулъя. Хэлэлцэх асуудал нэг, Монгол Улсыг 2021-2025 онд хөгжүүлэх таван жилийн үндсэн чиглэлийн 2021 оны биелэлт, Монгол Улсын Засгийн газрын 2020-2024 оны үйл ажиллагааны хөтөлбөрийн 2021 оны хэрэгжилтийн талаар хэлэлцэх ийм саналыг оруулж байна. Энэ саналын дагуу та бүхэнд бас нэг тайлбарыг уншиж танилцуулъя. Монгол Улсын Их Хурлын хяналт шалгалтын тухай хуулийн арван долоо, арван долоодугаар зүйл, арван наймдугаар зүйлийн арван найм, арван наймын нэг дэх хэсэгт заасны дагуу Улсын Их Хурал Монгол Улсыг хөгжүүлэх таван жилийн үндсэн чиглэл болон Монгол Улсын Засгийн газрын үйл ажиллагааны хөтөлбөрийн 2021 оны хэрэгжилтийн явцын тайланг улсын хөгжлийн жилийн төлөвлөгөөний гүйцэтгэлийн тайлантай хамтатган хэлэлцэх ёстой.
Гэвч Хөгжлийн бодлого, төлөвлөлт, түүний удирдлагын тухай хуулийг 2020 оны 05 дугаар сарын 07-ны өдөр шинэчлэн баталж, улмаар тухайн жилийн Улсын Их Хурлын ээлжит сонгууль болж, шинэ Засгийн газар бүрдсэнээр хуульд заасан хугацаанд Засгийн газар Монгол Улсын хөгжлийн 2021 оны төлөвлөгөөний төслийг Улсын Их Хуралд өргөн мэдүүлээгүй билээ. Иймд энэ удаад улсын хөгжлийн жилийн төлөвлөгөө батлагдаагүй тул Монгол Улсыг хөгжүүлэх таван жилийн үндсэн чиглэл болон Монгол Улсын Засгийн газрын үйл ажиллагааны хөтөлбөрийн 2021 оны хэрэгжилтийн явцыг явцын тайланг хэлэлцэнэ. 
Харин 2023 оны 04 дүгээр сарын 01-ний өдөр энэ гурван баримт бичгийн хэрэгжилтийг хамтад нь хэлэлцэж, Монгол Улсын Их Хурлын хяналт шалгалтын тухай хуульд бүрэн хэрэгжих боломж бүрдэж байгаа гэдгийг та бүхэнд сонордуулъя. Ингээд хэлэлцэх асуудал талаар саналтай байна уу? Алга байна. Хэлэлцэх асуудлаа баталъя. 
Монгол Улсыг 2021-2025 онд хэрэгжүүлэх хөгжүүлэх таван жилийн үндсэн чиглэлийн 2021оны биелэлт, Монгол Улсын Засгийн газрын 2020-2024 оны үйл ажиллагааны хөтөлбөрийн 2021 оны хэрэгжилтийг хэлэлцье. Энэ Монгол Улсын Их Хурлын чуулганы хуралдаан дэгийн тухай хуулийн зуун арван дөрвийн наймд Тамгын газар энэ хуулийн зуун арван дөрвийн нэг, зуун арван дөрвийн тавд заасан тайланд шинжилгээ хийж, 03 дугаар сарын 15-ны дотор Улсын Их Хурлын гишүүдэд тараана гэж заасны дагуу Улсын Их Хурлын Тамгын газар тус бодлогын баримт бичгүүдийн хэрэгжилтэд Засгийн газрын 2020 оны хоёр зуун зургаадугаар тогтоолоор баталсан бодлогын баримт бичгийн хэрэгжилт, захиргааны байгууллагын үйл ажиллагаанд хяналт шинжилгээ, үнэлгээ хийх нийтлэг журмын дагуу хяналт, шинжилгээ, үнэлгээ хийж та бүхэнд хүргүүлсэн болно. 
Монгол Улсын Их Хурлын чуулганы хуралдаан дэгийн тухай хуулийн зуун арван дөрвийн нэгд Улсын Их Хурал Монгол Улсыг хөгжүүлэх таван жилийн үндсэн чиглэл, Засгийн газрын үйл ажиллагааны хөтөлбөрийн тухайн жилийн явцын тайланг улсын хөгжлийн чиглэлийн төлөвлөгөөний гүйцэтгэлийн тайлантай нэгтгэн хуульд заасан хугацаанд хянан хэлэлцэнэ гэж тусгасан байдгийн дагуу энэ хэлэлцүүлэг явж байгаа гэдгийг та бүхэнд хэлье. 
Ажлын хэсэг хүрэлцэн ирсэн байгаа, та бүхэнд танилцуулъя. Жавхлан Сангийн сайд, Мөнхбаатар Барилга, хот байгуулалтын сайд, Ёндон Уул уурхай, хүнд үйлдвэрийн сайд, Мэндсайхан сайд ирээгүй байна уу? Халтар сайд хүрэлцэн ирээгүй байна. Тавинбэх сайд ирсэн байна Эрчим хүчний сайд. Нандинжаргал Уул уурхай, хүнд үйлдвэрийн яамны Төрийн нарийн бичгийн дарга, Даваадорж Уул уурхай хүнд үйлдвэрийн яамны Хүнд үйлдвэрийн бодлогын газрын дарга, Жамбалцэрэн Хүнс, хөдөө аж ахуй хөнгөн үйлдвэрийн яамны Төрийн нарийн бичгийн дарга, Болорчулуун Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга , Алтансүх Хүнс, хөдөө аж ахуй, хөнгөн үйлдвэрийн яамны Хяналт шинжилгээ, үнэлгээ, дотоод аудитын газрын дарга, Дондогдорж Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн газрын дарга, Отгонцэцэг Хүнс, хөдөө аж ахуй хөнгөн үйлдвэрийн яамны Санхүү хөрөнгө оруулалтын газрын дарга, Батболд Зам, тээврийн хөгжлийн яамны Төрийн нарийн бичгийн дарга, Энхболд Зам, тээврийн хөгжлийн яамны Хяналт шинжилгээ, үнэлгээ, дотоод аудитын газрын дарга, Оюундэлгэр Зам, тээврийн хөгжлийн яамны Авто замын бодлогын хэрэгжилтийг зохицуулах газрын дарга, Гэрэлмаа Зам, тээврийн хөгжлийн яамны Бодлого, төлөвлөлтийн газрын дарга, Насантогтох Эрчим хүчний яамны Төрийн нарийн бичгийн дарга, Ерэн-Өлзий Эрчим хүчний яамны Бодлого, төлөвлөлтийн газрын дарга, Магнайсүрэн Барилга, хот байгуулалтын яамны Төрийн нарийн бичгийн дарга, Гүнболд Барилга, хот байгуулалтын яамны Бодлого, төлөвлөлтийн газрын дарга, Гантулга Барилга, хот байгуулалтын яамны Барилга, барилгын материалын бодлогын хэрэгжилтийг зохицуулах газрын дарга, Лхагвацэдэн Барилга, хот байгуулалтын яамны Хяналт шинжилгээ, үнэлгээ дотоод аудитын газрын дарга, Ганбаяр Эдийн засаг, хөгжлийн яамны Хөгжлийн нэгдсэн бодлогын газрын дарга, Оюунчимэг Эдийн засгийн хөгжлийн яамны Хяналт шинжилгээ, үнэлгээ дотоод аудитын газрын дарга, Бямбадулам Засгийн газрын Хэрэг эрхлэх газрын Хяналт шинжилгээ, үнэлгээ дотоод аудитын газрын Засгийн газрын референт, Сарансүх Монгол Улсын Ерөнхий аудиторын орлогч, Энхболд Үндэсний аудитын газрын аудитын гуравдугаар газрын захирал, Лхагвасүрэн Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн дарга, Эрдэнэсамбуу Улсын Их Хурлын Тамгын газрын Хяналт шалгалт, үнэлгээний газрын Төсвийн хяналт шинжилгээний хэлтсийн дарга, Онончимэг Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн ахлах зөвлөх, Нандингэрэл Улсын Их Хурлын Тамгын газрын хяналт шалгалт, үнэлгээний газрын Хяналт шалгалтын хэлтсийн зөвлөх, Батцэнгэл Улсын Их Хурлын Тамгын газрын Төсвийн хяналт шалгалт, шалгалтын хэлтсийн ахлах зөвлөх гэсэн ийм ажлын хэсэг хүрэлцэн ирсэн байна. 
Монгол Улсын 2021-2025 онд хөгжүүлэх таван жилийн үндсэн чиглэлийн 2021 оны биелэлт, Монгол Улсын Засгийн Газрын 2020-2024 оны үйл ажиллагааны хөтөлбөрийн 2021 оны хэрэгжилтийн танилцуулгыг Сангийн сайд Жавхлан хийнэ. Жавхлан сайдын микрофон өгье.
Б.Жавхлан: Баярлалаа. Улсын Их Хурлын Үйлдвэржилтийн бодлогын байнгын хорооны дарга, эрхэм гишүүд ээ, 
Улсын Их Хурлын 2020оны хорин гуравдугаар тогтоолоор баталсан Монгол Улсыг 2021-2025 онд хөгжүүлэх таван жилийн үндсэн чиглэлийн биелэлт, хорин дөрөвдүгээр тогтоолоор баталсан Монгол Улсын Засгийн газрын 20-24 оны үйл ажиллагааны хөтөлбөрийн хэрэгжилтийг хуулийн хугацаанд гарган, Засгийн газрын хуралдаанаар хэлэлцэн Улсын Их Хуралд өргөн мэдүүлсний дагуу танилцуулж байна. 
Засгийн газрын 20-24 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөг Засгийн газрын 20 оны 12 дугаар сарын 09-ний өдрийн хоёр зуун гуравдугаар тогтоолоор батлан хэрэгжүүлж байна. Засгийн газрын үйл ажиллагааны хөтөлбөрийн хэрэгжилт 2021 оны байдлаар далан дөрөв аравны таван хувийн хэрэгжилттэй байна. Хөтөлбөрийн хэрэгжилтийг бодлого тус бүрээр харуулбал ковид-19 халдварт цар тахлаас үүдэлтэй нийгэм, эдийн засгийн хүндрэлийг даван туулах бодлого 88 хувь, хүний хөгжлийн бодлого 78,5 хувь, эдийн засгийн бодлого 70,9 хувь, засаглалын бодлого 76,6 хувь, ногоон хөгжлийн бодлого 65 хувь, нийслэл ба бүс, орон нутгийн хөгжлийн бодлого 79 хувийн тус тус хэрэгжилттэй байна. 
Монгол Улсыг 21-25 онд хөгжүүлэх таван жилийн үндсэн чиглэлд есөн зорилго, дөчин долоон зорилтын хүрээнд 21-25 онд хоёр зуун дөчин гурван арга хэмжээг хэрэгжүүлэхээр баталж, Засгийн газрын 2020 оны хоёр зуун зургаадугаар тогтоолоор батлагдсан бодлогын баримт бичгийн хэрэгжилт, захиргааны байгууллагын үйл ажиллагаанд хяналт шинжилгээ, үнэлгээ хийх нийтлэг журмын дагуу 21 оны явцын дундаж үнэлгээ далан ес аравны гурван хувийн биелэлттэй байна. Монгол Улсыг 21-25 онд хөгжүүлэх таван жилийн үндсэн чиглэл, Засгийн газрын үйл ажиллагааны хөтөлбөрийн хүрээнд үр дүнтэй хэрэгжиж байгаа томоохон зорилт, арга хэмжээнээс дурдвал Засгийн газрын цахилгаан, дулааны эрчим хүч, дулааны уур хэрэглэсний төлбөр, цэвэр, бохир усны үйлчилгээний төлбөрийн тодорхой хувийг хариуцсан төлөв. Хүүхдийн мөнгөн тэтгэмжийг зуун мянган төгрөгт хүргэж нэмэгдүүлэв. Иргэн бүрд гурван зуун мянган төгрөгийн нэг удаагийн тэтгэмж, 2,2 сая насанд хүрэгчдэд тавин мянган төгрөгийн урамшуулал олгов. 
Хүн амын коронавируст халдварын эсрэг вакцины нэгдүгээр тунд 69,8 хувь, хоёрдугаар тунд 66,8 хувь, гуравдугаар тунд 21,6 хувь, дөрөвдүгээр тунд 3,4 хувийг хамруулаад байна. Цар тахал эхэлснээс хойш 36360 Монгол иргэдээ эх оронд нь ирүүлэх ажлыг зохион байгууллаа. Эрүүл мэндээ хамгаалж, эдийн засгаа сэрэх арван их наяд цогц төлөвлөгөөний хүрээнд ажлын байрыг дэмжих зээлд нэг аравны есөн их наяд төгрөг, репо санхүүжилтийн зээлийн хүрээнд нийт долоон зуун наян ес аравны найман тэрбум төгрөг, ипотекийн хөнгөлөлттэй зээлийн хүрээнд 925 тэрбум төгрөг, хөдөө аж ахуйг дэмжих болон малчдыг дэмжих зээлийн хүрээнд гурван зуун наян дөрөв аравны хоёр тэрбум төгрөг тус тус  олгоод байна. 
2021 оны байдлаар дөчин цэцэрлэг, гучин хоёр сургууль, таван спорт заал, арван хоёр дотуур байрыг ашиглалтад оруулав. Дулааны дөрөвдүгээр цахилгаан станцын хүчин чадлыг дөчин зургаан мегаваттаар өргөтгөх, Оюу толгой төслийн гаднын хөрөнгө оруулагч талтай хэлэлцээр хийх ажлын явцад үр дүн гарч, хөрөнгө оруулагч тал өмнө нь үүсэн хоёр аравны гурван тэрбум долларын өрийг зуун хувь барагдуулж, ирээдүйд тооцогдох хорин хоёр тэрбум долларын өр үүсгэхгүй болсноор Оюу толгой төслийн Засгийн газрын эзэмшлийн гучин дөрвөн хувь Монгол Улсад үнэ төлбөргүй ирэх боломжтой болсон. Мөн гүний уурхайн үйлдвэрлэлийг 22 оны 01 дүгээр сарын 22-нд эхлүүллээ. 
Мөн цахим үйлчилгээний нэгдсэн ИМонголиа.мн системд төрийн таван зуун жаран хоёр үйлчилгээг нэгтгэж, төрийн үйлчилгээг хөнгөн шуурхай, хүнд сурталгүй болгоход ихээхэн ахиц гарлаа. Монгол Улс 2020 оны 11 дүгээр сарын 12-ны өдрөөс эхлэн хоёр жилийн хугацаанд долоон удаа тогтоосон хатуу хөл хорионд нийт далан есөн хоногийг өнгөрөөж, бусад бүх цаг хугацаанд гамшгаас хамгаалах өндөржүүлсэн бэлэн байдалд байлаа. Экспорт тасалдаж, олон улсын ачаа тээврийн эргэлт эрс удааширч, хичээл сургууль танхимаар хичээллэх боломжгүй болж, үйлчилгээний бүхий л газрууд үүд хаалгаа барьж, хоёр зуу гаруй мянган ажлын байр эрсдэлд орж, эдийн засаг 92 оноос хойш анх удаа -5,3 хувь хүртэл агшиж, улсын төсвийн орлого хорин гурван хувиар тасарсан нэн цаг хүнд цаг үеийг даван туулж, Засгийн газраас цар тахлын үеийн эдийн засгийг эрчимжүүлэх, эдийн засгийн тусгаар тогтнол, бие даасан байдлыг ханган бэхжүүлэх, Алсын хараа-2050 Монгол Улсын урт хугацааны хөгжлийн бодлого хэрэгжих суурь нөхцөлийг бүрдүүлэх, хөгжлийн хязгаарлагч хүчин зүйлийг цаг алдалгүй шийдүүлэх зорилго бүхий Шинэ сэргэлтийн бодлогыг хэрэгжүүлж эхлээд байна. 
Та бүхэнд Монгол Улсыг 21-25 онд хөгжүүлэх таван жилийн үндсэн чиглэл, Засгийн газрын 20-24 оны үйл ажиллагааны хөтөлбөрийн 21 оны хэрэгжилтийн явцын тайланг хавсралтуудын хамт тараасан байгаа. Байнгын хорооны хуралд салбарын сайд, яамдын Төрийн нарийн бичгийн дарга, газрын дарга нар ирсэн байгаа учир сонирхсон асуултад ажлын хэсгийнхэн одоо хариулт өгөхөд бэлэн байна. Анхаарал тавьсан баярлалаа.
Б.Чойжилсүрэн: Танилцуулгатай холбогдуулан асуулт асуух гишүүдийн нэрсийг авъя. Өнөрболор гишүүнээр тасалъя. Наранбаатар гишүүн асуултаа асууя.
Н.Наранбаатар: Та бүхэндээ энэ өдрийн мэнд хүргэе. Засгийн газрын үйл ажиллагааны хөтөлбөрийн хэрэгжилтийг 74,5 хувийн хэрэгжилттэй явж байна гэсэн ийм танилцуулга байна. Өөрийн тойрогтойгоо холбоотой Үйлдвэржилтийн бодлогын байнгын хорооны асуудалтай холбоотой зүйлүүдээс харахад л хэрэгжилт их хангалтгүй явж байгаа юм л даа. Тэгээд би яагаад ч 74,5 хувь болчихдог юм. Ганц нэгийг нь л өөрийнхөө мэдэж байгаагаас л асуухад Таван толгойн нүүрсний бүлэг орд баяжуулах үйлдвэр барина гэсэн байхгүй. Энэ одоо хэдэн хувийн хэрэгжилттэй гэж гаргах вэ. Энийг жишээ нь? Тэнд лав одоо очоод үзэхэд байхгүй. Таван толгойн цахилгаан станц одоо хэдэн хувьтай явж байх вэ? Бас очоод үзэхээр байхгүй хоосон тал байгаа. 
Баруун нарангийн чиглэлийн гучин хоёр километр авто замаас Цагаан дэл хүртэл хоёр зуун дал гээд. Энэ ажил ямар хувьтай явж байгаа бас энэ ажил байхгүй. Таван толгой Манлай Ханги чиглэлийн дөрвөн зуун гучин километр авто зам, бас хэрэгжилт хангалтгүй. Тэгээд ийм одоо манай тойрогтой холбоотой лав эдгээр асуудал бол ямар ч хэрэгжилт байхгүй бараг ноль гэж хэлж болохоор харагдаж байгаа. Тэгээд холбогдох яамнууд нь саяын миний хэлсэн ажил бол ямар хувьтай явж байгаа юм бэ гэдэг дээр нэг хариулт өгчхөөрэй. 
Дараа нь бас тодруулж асуухад энэ тойргоороо сая явж байхад Номгон суманд Цагаан толгойн орд гэдэг орд нээгдэнэ. Тэрэн дээр зургаан зуун мегаваттын цахилгаан станц баригдана, зөвшөөрөл юмнуудаа авсан гэж ярих юм. Хоёрт нь гэвэл тэндээс Цагаан дэлийн боомт хүртэл зуун хорин километр авто зам тавина. Бас одоо трасс юмнуудаа баталсан батлуулсан гэдэг асуудал бас нутгийн удирдлагууд, иргэд, малчид ярьж байна. Тэгээд энэ дээр бас мэдээлэл байдаггүй. Ямар хөтөлбөр төлөвлөгөөнд орчхоод одоо ийм ажил эхлээд явж байдаг юм бэ? Ажил нь одоо эхлээд замын ажил нь эхлэх гэж байгаа бололтой. Уурхай эхлэх гэж байгаа бололтой, кемпүүд нь баригдаад явж байна гэсэн нэг ийм хэдэн асуудлууд байна. Энэ дээр мэдээлэл авъя. 
Дээр нь энэ Байгаль орчны яамтай холбоотой асуудал асууж болох уу? Энэ дээр жишээ нь, одоо энэ Байгаль орчны яамнаас хүн байгаа бол Хөх морь төсөл ямар хэмжээнд хэрэгжилт явж байгаа юм бэ гэсэн ийм хэдэн асуулт байна.
Б.Чойжилсүрэн: Наранбаатар гишүүний асуултад хариулах уу сайд нар. Ёндон сайд ажлын хэсэг хоёрдугаар микрофон.
Г.Ёндон: Наранбаатар гишүүний асуултад хариулъя. Энэ Эрдэнэс таван толгой компанийн одоо хүрээнд энэ дэд бүтцийг бүрдүүлж, үйлдвэр технологийн парк байгуулах ажлын хүрээнд нүүрс баяжуулах үйлдвэрийг ашиглалтад оруулна гэсэн ийм бүтэн нэртэй ийм төсөл явж байгаа. Энэ биелэлтийн хувь хэмжээ бол энэ бол 21 оныхоо төлөвлөсөн ажлынхаа хэмжээнд гарсан гэж үзэж байгаа. Гол ажил бол энэ дэд бүтцийг бүрдүүлэх гэдэг ажил дотор бол энэ техник тоног төхөөрөмжийн хөрөнгө оруулалт, системийн хөрөнгө оруулалт, нүүрс баяжуулах үйлдвэр, ачилтын нэгдсэн төв, мөн усан хангамжийн асуудал шийдвэрлэх гээд ийм нэлээн хэд хэдэн асуудлууд дотроо задраад явж байгаа. 
Үүнээс одоо голчлоод нүүрс баяжуулах үйлдвэр дээр нь тогтоож ярих юм бол энэ нийтдээ 973 тэрбум төгрөгийн хүчин чадалтай есөн зуун далан юу 356 сая доллар буюу 973 тэрбум төгрөгийн хүчин чадалтай арван сая тонн хүчин чадалтай нүүрс баяжуулах үйлдвэр буюу энэ нь бол гучин сая тонн нуүрс баяжуулах үйлдвэрийн эхний модуль байх ёстой. Энэ модулийн ажлын гүйцэтгэлийг бол нэгдүгээрт техник эдийн засгийн үндэслэлийг 2021 онд батлуулсан. Техник эдийн засгийн үндэслэлийг батлуулаад Эрдэс баялгийн мэргэжлийн зөвлөлөөр хэлэлцүүлсэн. Дараа нь одоо урьдчилсан … гэж ярьдаг. Урьдчилсан зураг төслийн ажлыг энийг бас уг компаниар хийлгүүлээд 8 сард нүүрс баяжуулах үйлдвэрийг ашиглалтад оруулах нэгдүгээр модулийг ашиглалтад оруулах EPC контрактын тендерийг 08 сард зарласан. 09 сард нэг удаа нэг хоёр долоо хоногийн хугацаатай хойшлуулаад. 10 сарын дундуур материалыг хүлээн авсан. Энэ дээр бас одоо ашиг сонирхлын зөрчилтэй компани ТЭЗҮ-г хийхэд оролцсон компанийн хамааралтай компани тендерт оролцсон байна гээд үүнийг одоо хүчингүй болгоод дахиж тендер зарлаад дахиж тендер зарласан. Одоо тендерийн одоо ялагч бол одоогийн байдлаар тодорсон байж байгаа. 
Энэ бас асуудалтай болсон. Уг нь 01 сарын 30 гэхэд шалгуулчих ёстой байсан боловч уг тендерийн ялагч нь болохоороо тендерийн баталгаа, гүйцэтгэлийн баталгаагаа шалгарчихсан хэр нь гүйцэтгэлийн баталгаагаа Голомт банкны дансанд хугацаандаа байрлуулаагүй байсан учраас тендерийг хүчингүй болгосон. Ингээд хоёр удаа тендер хойшлуулсан учраас бол хаалттай горимоор явуулаад энэ компани одоогийн байдлаар шалгарсан байж байгаа. Мөн одоо усан хангамжийн асуудлын тендерт болохоор бол үндсэндээ бол Монголоос гурван компанийн хамтарсан консерциум нийлж ороод энэ бас ажлын явц бол эхэлчихсэн явж байгаа. Баярлалаа.
Б.Чойжилсүрэн: Бусад асуултуудад ямар сайд, Тавинбэх сайд ажлын хэсэг нэгдүгээр микрофон.

Н.Тавинбэх:  Таван толгой дулааны цахилгаан станцын талаар мэдээлэл өгье. Дөрвөн зуун тавин мегаватын хүчин чадалтай Таван толгой дулааны цахилгаан станцыг төр өөрөө санхүүжилтийг нь босгож барихаар 20 оны дөрвөн сард Засгийн газрын тогтоол гарсан. Энэ тогтоолын дагуу техник эдийн засгийн үндэслэлийг шинэчилж байсан. Газрын зөвшөөрлийг авсан, усны асуудлыг шийдсэн. Станц баригдахтай холбоотой цахилгаан эрчим хүчний дамжуулах дэд бүтцийн газар, ажлын зургийг хийлгэсэн. Ингээд барилга угсралтын ажлыг гүйцэтгэх тендерийг зарласан. Энэ 04 сарын 01-нд нээнэ. Өнөөдрийн байдлаар тендерийн материалыг зургаан компани худалдаж аваад байна. Хятадын тав, Оросын холбооны улсын нэг. Усны хувьд нэлээн маргаантай байсан. Нэлээн сайн хөөцөлдөж байгаад хоёр талын эх үүсвэрээр шийдүүлсэн байгаа. 
Эрдэнэс таван толгойтой хамтарч Загийн хоолойгоос татах усаар энэ станцыг хангахаар тохирсон. ER, хуучин одоо хувийн хэвшлийнхэнтэй хамтарч хийж байсан усан дээр бас бид нэлээн сайн хөөцөлдсөний үр дүнд тэндээс төрийн өмчлөлийн таван худгаас ус авах боломжийг бол бас эцэслэн шийдсэн байгаа. Санхүүжилтийн хувьд гучин хувийг нь Эрдэнэс таван толгойд эзэмшүүлж, гучин хувийг нь Эрдэнэс таван тойгоос санхүүжүүлэхээр үлдсэнийг нь бол одоо Засгийн газрын баталгаагаар, зээлийн хөрөнгөөр төслийн санхүүжилтээр санхүүжихээр тохироод байж байна. Хэдий тендер амжилттай болбол ингээд богино хугацаанд үнэлгээ хийгээд барилга угсралтын ажлууд эхлэх боломжтой байгаа. Бидний хийсэн төлөвлөгөөгөөр тендер амжилттай болсон тохиолдолд 2024 онд багтааж нэгдүгээр блокийг ашиглалтад орохоор оруулахаар төлөвлөгөө гаргаад ажиллаж байна. Товчхондоо ийм мэдээлэл өгье.
Б.Чойжилсүрэн: Ондоо юу билээ, Зам, тээврийн хөгжлийн яам байна уу, тийшээ тэр юу руу шилжээд суучих л микрофон руу. Зам, тээврийн хөгжлийн яам тэр зургаадугаар микрофон, долоодугаар микрофон руу.

Б.Оюундэлгэр: Сайн байцгаана уу, Наранбаатар гишүүний асуултад хариулъя. Авто замын бодлого хэрэгжилт зохицуулах газрын даргын үүргийг түр орлон гүйцэтгэгч Оюундэлгэр байна.

Б.Чойжилсүрэн: Маскаа авч байгаад сонсогдохгүй байна.
Б.Оюундэлгэр: Цагаан дэл чиглэлийн хоёр зуун далан километр авто замын барилгын ажил, орон нутгийн ард иргэдийн нөгөө зөвшөөрөл, янз бүрийн асуудлаас болоод өнгөрсөн онд хэрэгжиж чадаагүй. Энэ онд барилгын ажил эхлүүлэх зөвшөөрөл авсан байгаа. Одоо ингээд барилгын ажил эхлээд явна. Ханги мандал чиглэлийн дөрвөн зуун далан найман километр замын барилгын ажил одоогоор арван найман хувийн хэрэгжилттэй энэ онд он дамжин үргэлжлэн хэрэгжүүлнэ. Номгон сумын нутаг дэвсгэрээс Цагаан дэл чиглэлийн боомт чиглэлийн тусгай зориулалтын авто зам барих хүсэлтийг Голдланд гэдэг хувьцаат компани гаргасан байгаа. Энэ хүрээндээ бол тусгай зориулалтын журмын дагуу техник эдийн засгийн үндэслэл боловсруулагдсан. Одоогоор бол авто замын чиглэл батлагдаагүй. Яагаад гэхээр Цагаан дэл уул боомт чиглэлийн замтай, нөгөө концепцоор холбосон замтай огтлолцох учраас энэ асуудлыг харилцан тохиролцсоны үндсэн дээр шийдвэрлэхээр хүлээгдэж байгаа, хариулт болсон.
Б.Чойжилсүрэн: Болсон уу Наранбаатар гишүүнээ? Байгаль орчны яам ирсэн үү? Ажлын хэсгийн долдугаар микрофон дээр хариулъя.

Э.Баттулга: Байгаль орчин, аялал жуулчлалын яамны Төрийн нарийн бичгийн дарга Баттулга байна. Хөх морь төслийн хувьд бол Шинэ сэргэлтийн бодлогод тусгачихсан явж байгаа. Дотроо Орхон, Онги, Хэрлэн, тэгээд говийн бүсийн ус хангамжийн төслүүд гээд ийм хэсгүүдтэй байгаа. Шинэ сэргэлтийн бодлогын жагсаалтад батлагдсан төслүүдийн асуудлаар бол Эдийн засгийн хөгжлийн яам дээр бид долоо хоног бүр энэ төслүүдийг урагшлуулах ажлуудаар хэлэлцээд Засгийн газрын хуралдаанд танилцуулаад явж байгаа. Энэ гурав дахь өдрийн хувьд бол энэ Хөх морь төслийн Орхон, Онги төслийн одоо танилцуулга хийгдэхээр байгаа. Энэ жилийн хувьд бол одоо Орхон, Онги, Хэрлэн төслүүд нь нэлээн урагшаа яваад бусад төслүүдийн хувьд бол судалгааны хэмжээнд хийгдэнэ. Наранбаатар гишүүнд төслийн дэлгэрэнгүй мэдээллийг ажлын шугамаар хүргүүлье.
Б.Чойжилсүрэн: Дамдинням гишүүн асуулт асууя.
Г.Дамдинням: Засгийн газрын үйл ажиллагааны хөтөлбөрийн хэрэгжилт орж ирж байна. Би тэгээд л ойлгомжтой доо. Та нараас энэ манай энэ Байнгын хорооны харьяанд яригддаг нөгөө Дархан Улаанбаатарын замаа л ярина шүү дээ. Зам, тээврийн яам дээр эдийн засгийн хөгжлийн Эдийн засгийн байнгын хорооноос зохион байгуулагдсан ажлын хэсэг Дархан, Сэлэнгэ, Орхон зэрэг аймаг, Төв аймаг зэргээс одоо сонгогдсон гишүүдийн бүрэлдэхүүнтэй ажлын хэсэг нэгдүгээр сард ажилласан. Тэгээд одоо энд Батболд Төрийн нарийн байна уу, үгүй юу. Энэ Зам, тээврийн яамныхан 02 дугаар сарын 01 гэхэд одоо ажлын талбайд хүмүүс гараад ажлаа хийгээд бужигнуулаад явж байна гэсэн. Одоо ингээд 03 дугаар сарын үндсэндээ дуусаад 04 дүгээр сарын 01 болох гэж байхад бүрэн хэмжээнд гарчихсан юм байхгүй. Саяхан би яваад ирсэн тавхан газар л техник байна. 
Тэгээд энэ та нар энэ хэрэгжилтийн тайлангаа оруулж ирэхээрээ Дархан Улаанбаатар чиглэлийн авто замын бүтээн байгуулалтын ажлын хэрэгжилт далан долоон хувь гэж оруулж ирсэн байна. Одоо хаана тэр далан долоон хувь чинь байгаад байгаа юм бэ? Хэн үнэлчихсэн юм. Та нар чинь одоо өөрсдийнхөө толгой дотроо бодож байгаад тоо тавьчихдаг болчихсон юм уу. Өөрсдөө та нар хэмжээд үзээч. Энэ Улсын Их Хурлын Тамгын газрынханд өгөөд хянуулаад үзэхээр хамгийн дээд талдаа тавин хувийн гүйцэтгэлтэй байна гэсэн ийм тоо гаргаж ирсэн. Тэгэхээр би энэ Засгийн газрын үйл ажиллагааны хөтөлбөрийн хэрэгжилтийн хувь хэмжээн дээр одоо та нар ер нь ямар хэмжээ тавиад байгаа юм бэ? Энэ хаана далан долоон хувь байгаад байгаа юм бэ гэдгийг нь Зам, тээврийн яамныхан тайлбарла. 
Хоёрдугаар асуудал. Дархан Улаанбаатарын чиглэлийн шинэ урсгал болох Европын сэргээн босголт хөгжлийн банкны санхүүжилтийг энэ оны одоо төлөвлөгөө дээрээ оруулж ирээгүй одоо ингээд гацчихсан байдалтай болоод байх шиг байна. Засгийн газар энэ оны үйл ажиллагааны төлөвлөгөө дээр энэ санхүүжилтийн асуудлыг оруулж ирж байна уу, нөхөж оруулж ирж байна уу? Яагаад энэ мөнгө алга болчихсон юм бэ? Өнгөрсөн зун бол энэ замын санхүүжилт төслийн нэгжээ байгуулаагүй буюу Зам, тээврийн яамныхны зохион байгуулалт муугаас болоод сар хагас гацсан. Сангийн сайд хөөцөлдөж байж нэг удаагийн санхүүжилтийг нь хийлгээд нэг юм арай гэж нэг намартай золгосон. Энэ жил одоо дахиад энэ гэрээнийх нь асуудлыг оруулж ирээгүй гээд ингээд мөнгө нь дахиад гацах гээд байгаа бол тухай асуудал яригдаад байх юм. Энэ ер нь ямар учиртай юм бэ? 
Гуравдугаар асуудал энэ Засгийн газрын үйл ажиллагааны хөтөлбөр дээр, өөрөөр хэлбэл энэ Улсын Их Хурлаас баталж өгч байгаа төсвийн дагуу энэ хөрөнгө оруулалт, төсвийн хөрөнгө оруулалтын чанарын асуудал яригдах хэрэгтэй болчхоод байна. Та нар яах вэ, нэг баахан тоо тавиад л ороод ирдэг. Энэ чанарыг ер нь ярьж байгаа юм байна уу? Өнөөдөр одоо энэ бүгдээрээ л ярьж байх шиг байна. Таван толгой, Зүүнбаянгийн чиглэлийн дөрвөн зуун арван зургаан километр шинэ төмөр замын Зам, тээврийн хөгжлийн яамны техникийн комисс ажилласан. Зуун хорин зургаан километр зам дээр нь зүгээр гээд хүлээгээд авчихсан зам дээр нь осол гарчихсан байх юм. Энэ чанар дээр нь та нар ер нь ямар анхаарал тавьж байгаа юм бэ? Улсын хөрөнгө оруулалтуудын замын чанар дээр ер нь ажлуудын чанар дээр ямар анхаарал тавьж байгаа юм бэ? Захаасаа ингээд унаад байх юм уу, эвдрээд байх юм уу?

Эцэст нь энэ Азийн хөгжлийн банкны санхүүжилттэй Дарханы замын урсгалын нэг, гурав, тавдугаар урсгалын баталгаат хугацаа дуусчихсан. Зам нь дуусаагүй байдаг, баталгаат засварын хугацаа нь дуусчихсан байдаг. Энэ дээр Зам, тээврийн хөгжлийн яамныхан ямар арга хэмжээ авах гэж байна вэ? Ажил нь дуусаагүй байхад замынх нь баталгаат хугацаа дуусчихсан. Захаасаа хагараад эхэлчихсэн. Та нар ер нь ямархуу чанартай юм хийгээд байгаа вэ, хэн хянаж байгаа вэ? Энэ дээрээ нэг хариу өгөөч. Баярлалаа.
Б.Чойжилсүрэн: Зам, тээврийн хөгжлийн яам долоодугаар микрофон ажлын хэсэг. 

Б.Оюундэлгэр: Төрийн нарийн бичгийн дарга боомтын сэргэлт гээд нэг форумын урьдчилсан хэлэлцүүлэг болж байгаа. Тэрэнд оролцох гээд. 

Б.Чойжилсүрэн: Хариулах уу? Хариулъя.
Б.Оюундэлгэр: 2022 оны зам барилгын ажлыг 03 сарын 15-нд ерөнхийдөө бэлтгэл ажлаа хангаад эхлүүлнэ гэдэг төлөвлөсөн байгаа. Тэгээд 02 дугаар сард бол масс ихтэй нөгөө том ухалттай хэсгүүдээ бол 02 дугаар сарын 15-наас эхэлж тэсэлгээний ажлыг хийгээд зөөврийн ажлаа хийж эхэлсэн. Ойрд ойрын үед цаг агаарын нөхцөл хүндрэлтэй байгаагаас шалтгаалаад масс одоо нөгөө ажлаа хийж хийх боломжгүй. Ер нь бэлтгэл ажлыг тоног төхөөрөмжөө засварлах, хэмжилтийн ажил хийж гүйцэтгэх, зарим түр зам гарах зэрэг ажлуудаа хийж эхлээд явж байгаа. Яг талбай дээр бодит ажлыг гүйцэтгэхэд бол цаг агаарын хөрс гэсээгүй байгаа учраас үндсэн ажил хийхэд бас хүндрэлтэй байгаа. 
2021 оны 12 сарын 01-ний байдлаар Улаанбаатар Дархан чиглэлийн авто замын барилгын ажил Азийн хөгжлийн банкны санхүүжилтээр хэрэгжиж байгаа төсөл маань санхүүжилтийн гүйцэтгээрэй жар, бодит ажлын гүйцэтгэл далан хувь гэж хувьдаа байгаа. Европын сэргээн босголтын банкных болохоор санхүүжилтийн гүйцэтгэлээрээ хорин зургаа зууны далан долоо, бодит ажлын гүйцэтгэл дөчин есөн хувьтай хэрэгжилттэй байгаа. Зээлийн нөгөө өмнө жил болохоор зээлийн урьдчилсан нөхцөл гэж байгаа, зээлийн хөрөнгө ашиглахтай холбоотой урьдчилсан нөхцөл гэж хэд хэдэн нөхцөл тавьсан байсан. Тэр нөхцөлд хангахад бас тодорхой хэмжээгээр тендерийн сонгон шалгаруулалт, гүйцэтгэх зөвлөх компанийг сонгон шалгаруулах гэх мэтчилний урьдчилан шалгуур тавьсан байсан. Тэрийг сонгон шалгаруулалтын үйл ажиллагаанаас болоод бас хугацаа алдсан. Одоогоор бол зээлийн урьдчилсан нөхцөл хангагдсан учраас санхүүжилт дээр ямарваа нэгэн хоцрогдол байхгүй өгчих байх гэсэн байдалтай байгаа.
Азийн хөгжлийн банкны нэг, гурав, тавдугаар багцын баталгаат хугацаа одоогоор тооцогдож эхлээгүй байгаа. Улсын ашиглалтад зуун хувь авсны дараагаар улсын ашиглалтад авсны дараагаар баталгаат хугацаа тооцогдож эхэлнэ. Зам барилгын ажлын хэрэгжилтэд нь техник технологийн хяналтыг зөвлөх үйлчилгээг ICT… консалтинг компани гүйцэтгэж байгаа.
Б.Чойжилсүрэн: Ажлын хэсгийн зургаадугаар микрофон.

М.Энхболд: Байнгын хорооны гишүүд болон оролцож байгаа хүмүүст бүгдэд нь энэ өдрийн мэнд дэвшүүлье. Би Хяналт шинжилгээ үнэлгээ, дотоод аудитын газрын дарга Энхболд байна. Төмөр замын талаар асуусан Дамдинням гишүүний асуултад хариулъя. Энэ төмөр зам дөрвөн зуун, Зүүнбаян Таван толгойн төмөр замын дөрвөн зуун арван зургаа аравны нэг километр төмөр зам дээр яг одоо манай газраас улсын байцаагч нар явж ажлын хэсгийн дүгнэлт гаргасан юм. Зуун хорин зургаа гэдэг бол ер нь бол хэсэгчилсэн байдлаар гурван удаа дүгнэлт гаргасан байгаа. Тэгээд энэ дөрвөн зуун арван зургаан километрт бол бүгдээрэнд нь ажлын түр горимд ашиглалтын одоо түр горимд шилжүүлэхээр ийм одоо дүгнэлт гаргачихсан байгаа гишүүнээ. 
Дээрээс нь бас нэг ийм асуудал байна. Өнөөдөр бол хэвлэлийн бага хурал хийлээ. Энэ дээр зарим хүмүүс бас яг энэ бүтээн байгуулалттай энэ гол зам дээр осол гарлаа гэж ингэж одоо бас мэдээлсэн байна лээ. Тэгэхээр энийг бид нар бас залруулж хэлсэн. Энэ бол сэлгээний ажил дээр Таван толгой Цогтцэцийн төмөр замын депогийн одоо зам дээр аж ахуйн үйл ажиллагаа хийж байсан сэлгээ хийгдэж байсан зүгээр яг гол зам дээр биш сэлгээ хийгдэж байсан аж ахуйн үйл ажиллагаа хийж байсан галт тэрэгнээс нэг вагон замаасаа гарсан. Тэгээд энийг бол бид нар бас тайлбарлаж хэлсэн байж байгаа. Энэ дээр бол ямар нэгэн одоо гол зам дээр бол тийм осол юу зөрчил гараагүй. Харин одоо тээвэрлэлт бол бас одоо түр горимоор эхний одоо тээвэрлэлтийг 03 сарын 25-ны өдөр тээвэрлэлт хийж, өнөөдөр Толгойт өртөө дээр эхний одоо галт тэрэгний ачаа одоо бууж байгаа. 
Тийм учраас одоо гол замын тээвэр бол хэвийн явагдаж байгаа шүү гэж бас та бүхэнд бас хэлье. Гэхдээ төмөр замын тээвэрлэлтийн, төмөр замын барилга байгуулалтын ажлууд бол бас бас эцэслэн бас дуусаж чадаагүй байгаа гэдгийг та бүхэн бас нэмж хэлье.
Б.Чойжилсүрэн: Дамдинням гишүүн тодруулъя.
Г.Дамдинням: Та нар ингээд нэг ийм тэнэг мангар хүмүүс хуурч байгаа юм шиг юм ярихаа болиоч. Худлаа яриад байгаа шүү Оюундэлгэрээ. Энэ Зам, тээврийн яамны сайд нь, Төрийн нарийн нь ингээд Байнгын хорооны хурлууд дээрээс зугтаагаад алга болчихдог байхгүй юу. Азийн хөгжлийн банкны банктай та нарын хийсэн гэрээ нэг, гурав, тавдугаар багц дээр хөдөлгөөн нээснээс эхлээд нэг жил гээд тавьчихсан байгаа гэж ажлын хэсэг орж очиж хуралдахад та нар танилцуулж байсан тийм биз? Баталгаат засварын хугацаа эхлээд одоо дууссан гэдэг яриа явагдаад байна гэж та нар мэдээлэл өгсөн. Үнэн биз. Яагаад одоо энд Байнгын хорооны хурал дээр орж ирчхээд тийм юм байхгүй гээд худлаа яриад байгаа юм бэ та нар. Та нар ажлын хэсэг ажиллахад тэгж ярьсан шүү дээ. Хоёрдугаарт зүгээр аж ахуйн төмөр зам дээр төмөр зам дээр одоо вагон уначихаар зэрэг бас осол биш үү тийм ээ? Энэ Зам, тээврийн яамныхан. Тэр төмөр замын аудитын юу гэнэ үү та Энхболд гэсэн үү? Юу яриад байгаа юм бэ та нар. Унасан л бол…/минут дуусав/

Б.Чойжилсүрэн: Дамдинням гишүүн санал хэлчихлээ дээ бараг бараг тодруулгаар. Батжаргал гишүүн асуулт асууя.
Ж.Батжаргал: Та бүгдийн энэ өдрийн амар амгаланг айлтгая. Үйлдвэржилтийн байнгын хорооны эрхлэх асуудлын хүрээний манай салбаруудаас улсын таван жилийн үндсэн чиглэлийн нэг жилийн хэрэгжилт, Засгийн газрын үйл ажиллагааны хөтөлбөрийн нэг жилийн хэрэгжилт орж ирж байна. Бид амаргүй цаг хугацаанд үйл ажиллагаа явуулж байгаа. Олон арга хэмжээнүүдийг авч хэрэгжүүлсэн. Түрүүн Сангийн сайдын мэдээлэлд орно лээ. Энэ бодитой, үр дүнтэй олон арга хэмжээнүүдийг авч ажилласан. Тэр хэмжээгээр энэ улс орны эдийн засаг, иргэдийн амьдрал ахуйд бас нэлээн том дэм болсон гэж би бол ингэж ойлгодог. 
Гэхдээ мэдээж бид нар дэвшүүлсэн зорилт, арга хэмжээнүүдийнхээ хэрэгжилтийг ярьж байгаа учраас ярих ёстой зүйлүүд байгаа нь ойлгомжтой. Бид бүгдийн ажилд бас удаашруулаад садаа болоод байгаа зүйлүүд байна. 2021 онд энэ барилгын материалын үнийн өсөлтөөс хамаараад хөрөнгө оруулалтын арга хэмжээнүүд чинь нэлээн жоохон тийм төвөгшилтэй явлаа. Тэгээд гүйцэтгэгч аж ахуйн байгууллагууд энэ үнийн өсөлтөд өртчихлөө. Тийм учраас тэр итгэлцүүр индексээ шинэчилж баталж бид нарын энэ нэмэлт гаргасан зардлыг асуудлыг шуурхай шийдээч гэдэг асуудал яригдсан. Улсын Их Хурал улсын төсөв батлахдаа 07 сарын 01-ний дотор энэ асуудлыг шийдье гээд орчихсон. Сая тойрогт ажиллаад явж байхад энэ индекс итгэлцүүр батлагдаагүй байна. Энэнээс чинь болоод олон, олон одоо яг гүйцэтгэлийг нь хүлээгээд авчихад дөхчихсөн барилга байгууламжууд дээр хөрөнгө оруулалтын ажил зогсчхоод болж өгөхгүй байна. 
Учир юунд байна гэхээр зэрэг бараг ерээд хувийнхаа санхүүжилтийг авчихсан. Тэгээд үлдэгдэл жоохон санхүүжилтээ аваад юмаа хийе гэхээр зэрэг уучлаарай одоо байнгын ажиллагаанд хүлээж авсны ар дээр санхүүжилт өгөгдөнө гэдэг юм яригддаг. Гэтэл нөгөө компаниуд өөрсдөөсөө бараг тэрбум гаруй, хоёр тэрбум төгрөг нэмээд зарцуулчихсан. Тэгэхээр тэр мөнгөнийхөө ерөнхий дүнг нэг баталгаажуулж өгчхөөд тэр Батлан даалтын сан руугаа татаж аваач. Энэ нэг жоохон үлдсэн мөнгөөр нь бид ажлаа хийгээд хүлээлгээд өгчихмөөр байна. Хоёр талдаа бас нэг байдал хүндрүүлээд баймгүй байна гэдэг асуудал ярьж байна лээ. Энэ тал дээр одоо манай Сангийн яам, Барилга, хот байгуулалтын яам гээд энэ холбогдох яамнууд одоо ямар бодол санаатай байна вэ? Энүүнийг нэг тодруулж асууя гэж. 
Хоёр дахь зүйл мэдээж хийгдэх том, том хөрөнгө оруулалт, бүтээн байгуулалтын ажлууд цаг хугацааны график юмнаасаа хоцроод явж байгаа нь ойлгомжтой. Гэхдээ бид нар бас энэ нөхцөл байдалтайгаа уялдуулаад анхаарал хандуулаад бас жоохон үр дүнтэй ажиллавал ажиллаж болохоор юмнууд байгаад байгаа юм. Дам дамаа энэ Үйлдвэржилтийн бодлогын байнгын хорооны хүрээнд бол нэгэнт бий болгочихсон үйлдвэрийн хүчин чадлуудыг бид хэрхэн гүйцэд ашиглаж чадаж байгаа юм бэ энэ салбар салбар дээрээ. Энүүнийг гүйцэд ашиглахын тулд ер нь ямар бодлого, чиглэл авч хэрэгжүүлж байна вэ? Илүү дутуу мөнгө зараад байхгүйгээр нэгэнт бий болгочихсон юмаа гүйцэд ашиглаж чадах юм бол бас арай үйлдвэрлэл, бүтээмж юмнууд чинь ахиу явах, тэр хэмжээгээр энэ улс орны эдийн засаг, амьдралд нэлээн нааштай үр дүн гарах болов уу гэсэн ийм бодол санаа байгаад байгаа юм. Тэгэхээр зэрэг энэ хүчин чадлуудын ашиглалтыг хангахдаа гүйцэд ашиглах тал дээр одоо ер нь ямар бодлого чиглэлүүд манай энэ салбарын яамнууд дээр бариад байна вэ гэдэг асуудал байна. 
Дараагийн нэг асуудал яах вэ энэ хил гаалиасаа хамаараад экспортод нэлээн хүндрэлүүд үүсээд байна. Дам дамаа бид нарын орлого олдог энэ уул уурхайн бүтээгдэхүүн тал дээр. Гэхдээ байдал бас дан ганц ковидоос биш өөр нөхцөл байдлууд үүсээд магадгүй энэ хүнсний хомсдол юмнууд үүсэж магадгүй гэсэн юм яригдаад байна. Тэгэхээр зэрэг Монголоос ер нь гарах хөдөө аж ахуйн бүтээгдэхүүний экспортыг нэмэгдүүлчих тийм бололцоо боломж бүрдэх нь үү? Энэ тал дээр одоо манай…/минут дуусав/
Б.Чойжилсүрэн: Батжаргал гишүүнд нэг минут нэмж өгье.
Ж.Батжаргал: Манай салбарын яамд юу гэж үзэж байна вэ энэ талаар хийгдсэн судалгаа юмнууд байна уу гэж. Дараагийн нэг зүйл байгаа юм. Том, том бүтээн байгуулалт, том, том төслүүдийг дагаад хэдүүлээ нэг л учиргүй кластер ярьдаг юм. Яг юм хийх гээд л ярихаараа зэрэг. Гэтэл тухайн тэр том төслийг хэрэгжүүлэхэд байгууллага хүрээндээ ч гэдэг юм уу, ерөөсөө үйл ажиллагааг нь хэвийн явуулах хүрээндээ орц тал дээр нь ямар, ямар чиглэлийн үйлдвэрүүд байх юм, буцаагаад гарсан бүтээгдэхүүнийг нь ашиглаад юм хийж болох ямар, ямар үйлдвэрүүд байх юм гээд энэ судалгаа юмнууд чинь ер нь хэр хийгддэг юм бэ? Энэ том, том кластеруудыг хэдүүлээ тэр том төслүүдээ дагуулаад нэг зураглалыг нь зурмаар байна л даа. Тэгээд яг энэ Таван толгойн нүүрсний ордыг түшиглэж нэг ийм үйлдвэрүүд хөгжих ёстой гэдэг юмаа зурж аваад, давын өмнө ойрын хугацаанд энэ нэг хэдийг нь хийнэ гээд ингээд зүтгэвэл жоохон бодитой, үр дүнтэй юм болох юм болов уу гэж хараад байх юм. Энэ талаар та хэдий маань одоо бодож анхаарч…/минут дуусав/
Б.Чойжилсүрэн: Мөнхбаатар сайд ажлын хэсэг гуравдугаар микрофон.

Л.Мөнхбаатар: Батжаргал гишүүний асуултад хариулъя. Улсын төсвийн хөрөнгө оруулалтаар сургууль, цэцэрлэг, эмнэлэг барьж байсан аж ахуйн нэгжүүдийн бид нар 21 онд хийсэн ажлынх нь санхүүжилтийг дундын санд авч хадгалсан байгаа.    Сангийн сайдтайгаа ярьж байгаад бид нар авч бас тэр компаниудын хийсэн ажлынх нь дагуу бол нэгдүгээрт мөнгийг нь хураалгүй авч үлдсэн байгаа. Хоёрдугаарт 21 оны дундаас гарсан үнийн өсөлтийг бид нар Их Хурлаас гаргасан наян найм дугаар тогтоолын дагуу ажлын хэсэг байгуулаад салбар дундын ажлын хэсэг байгуулаад мянга гаруй төсөл арга хэмжээ дээр бид нар тоо хэмжээг нь бодож, яг үнийн төсвийг барилгын материалын үнийн өсөлтийг бодож байгаа. Үүнтэй холбоотой бас зарим төрийн бус байгууллагууд бас асуудлыг гаргаж болох саналыг тавьсан. Тэр төрийн бус байгууллагатай бид нар уулзаж, бидний бодож байгаа аргачлалаа хүртэл Барилгын хөгжлийн төв дээр хамтарч үзүүлж байгаа тэр төрийн бус байгууллагуудад.

Гурав дахь асуудал нь болохоор үнийн индекс байдаг юм. Энэ болохоор одоо Сангийн сайд бид хоёр нэгдүгээр улиралд багтаж батлах ёстой. Үнийн өсөлт нь бол одоо энэ жил баталсан үнийн өсөлт нь 22 ондоо тусгагдана гэсэн үг. Тэгэхээр ирэх онд тийм. Тэгэхээр одоо ингээд он гарангуут л нөгөө ингээд л цементийн үнийн өсөлт янз бүрийн үнийн өсөлтүүдийг бид нар оны эхэнд ингээд үнийн индексийг нь тооцдог. Тэгэхээр 21 оны дундаас гарсан үнийн өсөлт өөр байдлаар тооцогдож байгаа. Үнийн индексийг одоо бид нар бол тун удахгүй батална. Магадлалтай холбоотой бол одоо урьдчилсан тооцоогоор хоёр зуун арваад тэрбум төгрөгийн 21 оны дундаар гарсан үнийн өсөлт гарч ирж байгаа. Бид нар энийгээ дуусаад Улсын Их Хурал батлагдсан ажлын хэсэгт танилцуулаад тэгээд тогтоолд заасан хугацаанд нь багтаж Их Хуралд танилцуулна. Тэгээд одоо төсвийн тодотгол хийгдэх үү, ирэх оны төсөв гэдгийг Сангийн сайд, Засгийн газар дээр бид нар яригдаж байгаад шийдээд явна гэж ойлгож байгаа.
Б.Чойжилсүрэн: Батжаргал гишүүн асуулт хангалттай юу? Жавхлан сайд асуултад хариулъя.

Б.Жавхлан: Сая Мөнхбаатар сайд бараг хариулчихлаа даа. Гэхдээ нэг энд нэг бид нар нэг ийм ойлголцсон ойлголцлын зөрүү байгаад байгаа юм. Энэ Барилгын тухай хууль дээр нэг ийм юм байгаа юм. Энэ итгэлцүүр чинь өөрөө тухайн жилдээ өмнөх жилийн батлагдсан төсөв дээрээс одоо юу гэдэг юм үнийн өсөлтөөс шалтгаалж тэрэнтэй холбогдуулж итгэлцүүр тооцоод, тэгээд өнгөрсөн жил хөрөнгө оруулалт дээрээ одоо энийг ашиглаж дараа жилийн одоо төсөв дээрээ нэмж суулгана гэдэг хуулийн зохицуулалт байхгүй юм байна лээ шүү дээ. Барилгын хууль дээр байхгүй. Энэ итгэлцүүр энэ индекс бол дараа ирээдүйд шинээр хийх, одоо ТЭЗҮ дээр ашиглагддаг ийм л хуулийн зохицуулалттай. Тэрнээс заавал ингэж явах ёстой, тийм үүрэг бол байхгүй юм байна лээ. Одоо байгаа хууль дээр ийм зохицуулалт байхгүй шүү.
Б.Чойжилсүрэн: Ажлын хэсэг хоёрдугаар микрофон Ёндон сайд хариулъя.

Г.Ёндон: Батжаргал гишүүний асуултад хариулъя. Батжаргал гишүүн бас энэ ажиллаж байгаа үйлдвэрүүдийн хүчин чадал нэмэгдүүлэх асуудлыг хөндлөө. Засгийн газрын үйл ажиллагааны хөтөлбөрт жишээ нь Эрдэнэс таван толгой компанийн дунд хугацааны хөтөлбөр боловсруулах, боловсруулж одоо Засгийн газрын хуралдаанаар хэлэлцүүлэх ийм үүрэг даалгавар өгөгдсөн. 21 онд өгөгдсөний дагуу хөтөлбөрөө танилцуулсан. Эрдэнэт үйлдвэр дээр мөн адилхан олборлолтын хүчин чадал, баяжуулалтын хүчин чадал буюу өргөтгөл шинэчлэлийн төсөл хийгдэж байгаа. Энэ төсөл үндсэндээ энэ 22 онд бол бүрэн дуусна гэсэн үг. 
Ингэснээр Эрдэнэт үйлдвэр маань олборлолт баяжуулалтын хүчин чадал маань дөчин хоёр сая тоннд хүрэх ёстой. Эрдэнэт үйлдвэрийн хувьд бол өнөөдрийн байдлаар баяжуулах фабрикийн хүчин чадлаар, ер нь яг Оюу толгойн үйлдвэр ч гэсэн адилхан баяжуулах фабрикийн хүчин чадлаараа хязгаарлагддаг. Гэсэн хэр нь уурхайн нөхцөл байдлын хувьд Эрдэнэт үйлдвэрийн хүдрийн агуулга нэгдүгээрт, хоёрдугаарт уурхай гүн болж байгаа, зардал нэмэгдэж байгаа. Гуравдугаарт бас гүн болох тусам хүдрийн хатуулаг одоо бондын коэффициент гэж ярьдаг. Баяжуулах үйлдвэр дээр. Эдгээр нь нэмэгдэж байгаа учраас бол өнөөдрийн ашигт ажиллагааны түвшнээ хадгалахын тулд зайлшгүй баяжуулалтын хүчин чадал, хүчин чадлыг нэмэгдүүлэх шаардлагатай. Энэ ажил бол хийгдэж байгаа, энэ жил дуусна. Сая юу хил дээр хилийн тэр маш их энэ фабрикийн өргөтгөлтэй холбоотой тоног төхөөрөмжүүд гацсан асуудлаар бас жоохон хойшлоод байж байгаа.
 Эрдэнэс таван толгой компанийн хувьд бол дунд хугацааны хөтөлбөр зөвхөн зүүн цанхын ордын олборлолтын хэмжээнд яригдаж байгаа бол бид нар Шинэ сэргэлтийн бодлогын хүрээнд ойрын үед олборлолтод орно гэж төлөвлөгдөөгүй байсан Онч хараат, Оорцог, Бортолгой гэсэн гурван ил уурхайн хэсгийг энэ бол тусдаа уурхай гэсэн үг л дээ. Хэсгийг эдгээр хэсгүүд нь бүгдээрээ урьдчилсан байдлаар нөөц батлагдсан байж байгаа. Эдгээр хэсгийг бас одоо ашиглалтад оруулах. Бид нар үндсэндээ өнөөдөр нүүрсний уурхайнууд дээр цаг үетэй уралдаж байгаа. Хятад улс 26 он хүртэл олборлолтын хүчин чадлыг нэмэгдүүлээд 26 оноос хойш бол CO2 буюу carbon natural бодлого руу аажмаар шилжиж байгаа учраас бол цаг хугацаатай уралдаж бид нар олборлолтын хүчин чадлыг Таван толгойн нарийн сухайтын ордууд дээр хийж байгаа. Эрдэнэт, Эрдэнэс таван толгойн хувьд болохоороо саяын хэлсэн гурван ил уурхайн хэсгийг энэ жил одоо ойрын хугацаанд бид нар тендер зарлана гэсэн төлөвлөгөөтэй байж байгаа. Мөн далд уурхайн хэсгийг бас зураг төслийн ажил бол явж байгаа. Тэгэхээр үндсэндээ хүчин чадлууд бол Багануур, Шивээ-Овоо дээр болохоор л одоо б… гэж ярьдаг. Яагаад нөгөө Японы банкны төслийн хүрээнд Багануур бол жишээ нь дөрвөн саяас тав арван долоон сая болох гэх мэтээр хүчин чадал нэмэгдээд явж байгаа. 
Боловсруулах үйлдвэрүүдийн талаар бас Батжаргал гишүүн асуусан. Боловсруулах үйлдвэрийн би сая нөгөө манай яамны Шинэ сэргэлт аж үйлдвэрийн сэргэлт бол өнгөрсөн 24-ний өдөр Corporate convention дээр болсон. Энэ үеэр бол бас танилцуулсан байж байгаа. Ер нь бол боловсруулах үйлдвэрийн чиглэлээр манай экспортод гаргадаг долоон гол нэр төрлийн уул уурхайн бүтээгдэхүүний дөрөв буюу зэс, нүүрс, алт, биш ээ алт биш зэс, нүүрс, газрын тос, ган гэсэн энэ дөрвөн ашигт малтмалын чиглэлээр боловсруулах үйлдвэрийн бүтээн байгуулалтын ажил төлөвлөгдөөд явж байгаа. Тэгээд үндсэндээ бол эдгээр үйлдвэрүүд ашиглалтад орсноор нүүрс баяжуулах үйлдвэр баригдсанаар, дараагийн шатны боловсруулах үйлдвэрүүд буюу нүүрс, химийн кокс, химийн үйлдвэрүүдийн одоо үндэс суурь тавигдах боломжтой. 
Газрын тосны үйлдвэр ашиглалтад орсноор нефть химийн үйлдвэрийн бүхэл бүтэн салбарын шинэ салбар суурь тавигдах боломжтой. Зэсийн баяжмал боловсруулах үйлдвэр ашиглалтад орсноор одоо өнгөт төмөрлөгийн буюу өнөөдөр бол одоо энэ чиглэлийн жижиг, дунд үйлдвэрүүд Эрдэнэтэд бол түрүүчээсээ байгуулагдсан байж байгаа. Жишээ нь Монгол Улсад үйлдвэрлэсэн зэс утас, цахилгаан утас дэлгүүрүүдэд, барилгын дэлгүүрүүд дээр бол зарагддаг шүү дээ. Ингээд цаашаа…/минут дуусав/

Б.Чойжилсүрэн: Ажлын хэсэг Ёндон сайд нэг минут, хоёрдугаар микрофон нэмж өгье, гүйцээгээд хариулаад дуусгая.

Г.Ёндон: Тэгэхээр зэсийн баяжмал боловсруулах үйлдвэр ашиглалтад орсноороо жишээ нь өнөөдөр бол бараг айл болгонд байдаг болсон энэ зэс дотортой аяга, зэс халбага сэрээ, одоо цагаан сарын ууц, цар, идээний цар хүртэл зэсээр байдаг болсон байж байгаа. Энэ бол дандаа жижиг, дунд үйлдвэрлэл, хувийн хэвшлийн хөрөнгө оруулалтаар одоо бий болсон үйлдвэрүүд. Тэгэхээр бид нар боловсруулалтынхаа түвшин, ялангуяа дэд бүтцийн маш их ажил шаардагддаг, өндөр хөрөнгө оруулалттай эдгээр ажлуудыг хийгээд өгчих юм бол цаашдаа одоо сая гишүүний хэлдгээр кластер хэлбэрээр одоо хувийн хэвшил, төр хувийн хэвшил олон чиглэлээр энэ үйлдвэр баригдах боломжтой. Эрдэнэтэд гээд тэгэхэд одоо бол Үйлдвэр технологийн паркийн тусгай зөвшөөрлийг бол өнгөрсөн 21 оны 05 сард бол ТЭЗҮ-гийнх нь үндсэн дээр, байгаль орчны үнэлгээний үндсэн дээр гаргаж өгсөн байж байгаа. Энэ хүрээнд бүтээн байгуулалтын, дэд бүтцийн бүтээн байгуулалтын ажлууд Эрдэнэт үйлдвэрт бол эхлээд явж байгаа. Эрдэнэс таван толгойн үйлдвэрт мөн адилхан гадаргуугийн нэгдсэн төлөвлөлт хийгдсэн байж байгаа.
Б.Чойжилсүрэн: Батжаргал гишүүн яах юм бэ, тодруулах юм уу? Батжаргал гишүүн тодруулъя.
Ж.Батжаргал: Тийм ээ, энэ 2021 оны үнийн өсөлттэй уялдсан энэ арга хэмжээг ойрын хугацаанд шийдлийг нь машин яаралтай гаргаад тэгээд энэ нэг дуусаагүй үйлдвэрлэлүүдийг дуусгах тухай асуудал байгаад байгаа юм. Энэ нь хоёр талдаа ашигтай. Бид ер нь цаашид удах тусам уг төсөл арга хэмжээг өртөгжүүлэх тийм аюул нүүрлэх гээд байгаа учраас энийг шуурхай явуулж дуусгамаар байна. Нөгөө талд нь энэ нийгмийн салбарын үйлчилгээнүүдийн хүртээмж, чанар, хангалтын асуудал дээр ч нэлээн том арга хэмжээ авагдана. Нөгөө үйл ажиллагаа гүйцэтгэж байгаа компаниуд дараагийн ажилдаа орох бололцоо боломж нь нээгдэх юм билээ. Энүүнийг одоо бид тал талдаа их зөв ойлгож, зөв шийдвэрлэх тухай асуудал байх нь дээ гэж ингэж харагдаад байгаа юм. Ер нь зүгээр энд нэг үг хэлчихэд бол инфляц үнэ хөөрөгдсөн гэдэг юм уу, эсвэл бол өртөгжилт нэмэгдүүлсэн энэ арга хэмжээ юмнуудаа…/минут дуусав/

Б.Чойжилсүрэн: Батжаргал гишүүн санал хэлчхэв уу? Сүүлийн бараг. Энхтүвшин гишүүн асуулт асууя.
Т.Энхтүвшин: Баярлалаа. Ерөнхийдөө бол цаашдаа эдийн засаг бол улам хүнд болно. Тийм учраас бид нар одоо юун дээр анхаарах вэ гэхээр нэг хувийн хэвшлээ сайн дэмжмээр байна. Ялангуяа энэ гадаадын зээл тусламжаар хийж байгаа энэ ажлуудаа дуусгах хэрэгтэй байна. Үүн дээр одоо онцгой анхаараач. Тухайлбал Замын-Үүдийн гаалийн шинэчлэлийн өргөтгөл энэ онд дуусах уу? Дуусахгүй юу? Ажил нь эхэлсэн үү? Эхлээгүй гэдэг дээр нэг хариулт авмаар байна. Эдийн засгийн чөлөөт бүс байж байна. Бид одоо ямар ч байсан дулааны станцыг нь бариад ашиглалтад оруулчихсан. Одоо энэ эдийн засгийн чөлөөт бүсээ бид нар энэ эрчим хүчээр хангах асуудал байж байгаа. Энэ асуудал одоо юу гэдэг юм, энэ 06 сарын 01-нд ч гэдэг юм уу энэ эрчим хүчээр хангах асуудал нь бол шийдэгдэх үү гэдэг дээр.
Дараагийн асуудал энэ Цагаан дэлийн уурхай байна. Монголросцветмет нэгдэл ямар ч байсан амыг нь нээсэн. Энэ ондоо багтаагаад энэ үйл ажиллагаа ашиглаад явах ийм бололцоо, боломж байна уу гэдэг дээр нэг асуух хэрэгтэй байна. 
Дараагийн асуудал энэ эрчим хүчний өргөтгөлийн асуудал байж байна. Ялангуяа энэ эрчим хүчний дутагдал бол сүүлийн жилүүдэд бол нэмэгдэж байгаа. Дулааны, цахилгаан. Тийм учраас Дорноговь хүртэл Замын-Үүд хүртэл энэ эрчим хүчний энэ өргөтгөлийн ажил ер нь энэ ондоо эхлэх үү, эхлэхгүй юу гэдэг дээр бас тодорхой хариулт авмаар байна. Нефть боловсруулах үйлдвэр байж байна. Нефть боловсруулах үйлдвэрийн нөгөө чингэлэгтэй ачаануудыг бүгдийг нь татаж ирж чадаж байна уу? Энэ онд одоо ямархуу хэмжээний ажил явагдах юм гэдэг дээр бас нэг хариулт авах хэрэгтэй байна энэ дээр. Иймэрхүү ажлуудаа бид нар одооноос эхлүүлээд сайн мөрдөж, ялангуяа энэ хувийн хэвшлүүдийн хийж байгаа компаниудаа сайн дэмжих энэ гадаадын Азийн хөгжлийн банк ч гэдэг юм уу, Дэлхийн банк ч юм уу, Олон улсын валютын сангаас ч юугаар хийж байгаа ажлуудаа бүгдийг нь одоо дуусгах тал дээр онцгой анхаарах хэрэгтэй байна. Шинэ юм гэхээсээ илүү бид нар энэ эхлүүлсэн юмнуудаа ямар ч байсан дуусах дээр нэг анхаараач гэдэг дээр хэлмээр байна. 
Дараагийн асуудал. Энэ улсын энэ таван жилийн төлөвлөгөөний энэ биелэлтийг одоо яаж гаргадаг юм бэ? Хуучин Засгийн газрын тогтоолоор гэдэг нь тэрүүгээр гаргаж байгаа юм болов уу? Энэ дээр нэг ийм заалт байх юм. 4.2, 4.2.2 дээр хөдөө аж ахуйн бүтээгдэхүүний боловсруулалтын түвшнийг нэмэгдүүлж, малын гаралтай бүтээгдэхүүний экспортыг нэмэгдүүлнэ гээд ерэн хувь тавьчихсан байх юм. Би одоо 2021 онд малын гаралтай экспорт бол нэмэгдээгүй болов уу, харин ч одоо хумигдсан болов уу гэж бодож байгаа. Тэгээд яаж бодож одоо хэчнээн тонн мах гаргасан юм бэ? Хэчнээн тонн угаасан болон одоо ноос ноолуур гаргасан юм, хэчнээн тонн одоо арьс шир гаргасан юм бэ гэдэг дээр бас нэг мэдээлэл өгөөч. Энэ ер нь хувь хэмжээг одоо яаж одоо бас тооцдог юм бэ гэдэг дээр асуулт асууя. 
Энэ эдийн засгийн чөлөөт бүс дээр ч гэсэн би бас түрүүн бас парламент, чуулган дээр бас хэлж байсан. Энэ эдийн засгийн чөлөөт бүс энэ ойлгоогүй очиж үзээгүй хүмүүс их байна. Ялангуяа энэ Замын-Үүдийн эдийн засгийн чөлөөт бүс чинь сая л одоо оны өмнө хууль, эрх зүйн орчин, хамтын ажиллагааны гэрээ нь батлагдсан. Оны өмнө арван сард дулааны станц нь цэвэр бохир ус, цэвэрлэх байгууламж, ариутгах татвар нь дөнгөж хийгдээд дууссан. Дээр нь одоо 06 сард ч юм уу энэ эрчим хүч нь татагдчих юм бол ингээд дэд бүтэц нь ингээд бүгд хийгдээд дуусчих юм. Тийм учраас цаашдаа бол бид нар энэ Замын-Үүдийн эдийн засгийн чөлөөт шиг жишиг болгоод, ялангуяа энэ хивс хийдэг, ноос ноолуурын одоо эцсийн бүтээгдэхүүн хийдэг, мах махан бүтээгдэхүүн хийдэг, малын гаралтай дайвар бүтээгдэхүүн хийдэг ийм компаниудаа тэнд яаралтай байршуулж, үйл ажиллагааг нь эхлүүлэх шаардлага байгаад байгаа юм. 20 жил ярилаа шүү дээ. 20 жил ярьсан дэд бүтэц нь энэ жил шийдэгдэж байна. Урьд нь шийдэгдээд нэг их олон газар олгоод ингэсэн юм байхгүй. Тийм учраас аль болохоор үндэсний компаниудаа энд яаралтай оруулаад энэ эдийн засгийн чөлөөт бүсийн ерөнхий одоо…/минут дуусав/
Б.Чойжилсүрэн: Энхтүвшин гишүүнд нэг минут өгье.
Т.Энхтүвшин: Төлөвлөгөө нь одоо хийгдээд дуусаж байгаа юм. Энэ төлөвлөгөөнийх нь дагуу энэ үндэсний компаниудаа л одоо тэнд газрыг нь олгоод ингээд үйл ажиллагааг нь эхлүүлэх, энэ хувийн хэвшлээ дэмжих ийм зайлшгүй шаардлага бас байгаад байгаа юм. Төр бол одоо хийдэг юмаа хийгээд өгчихлөө шүү дээ дэд бүтцүүдээ. Цаашдаа энэ эдийн засгийн эргэлтэд оруулж, энэ хувийн хэвшлийнхээ үндэсний компаниудаа дэмжих дээр нь одоо онцгой анхаарч ажиллаач гэдэг дээр ийм асуултуудыг асууя. Баярлалаа.
Б.Чойжилсүрэн: Энхтүвшин гишүүний асуултад хариулах яамнууд? Уул уурхайн яам эхэлье, ажлын хэсгийн хоёрдугаар микрофон Ёндон сайд.

Г.Ёндон: Энхтүвшин гишүүний асуултад хариулъя. Нэгдүгээрт энэ Зүүн цагаан дэлийн уурхайн асуудлыг гишүүн асуулаа. Өнөөдрийн байдлаар Зүүн цагаан дэлийн уурхайн налуу малталтын, энэ маань их онцлогтой уурхай. Өмнө нь ил уурхайн аргаар ашиглаад гурван сая гаруй тонн одоо жоншны хүдэр олборлоод ажиллаж байгаад 92 оноос хойш гуч гаруй жил зогсчихсон. Үндсэндээ ерөөсөө гуч гаруй жил зогссон байсан ийм уурхай. Хамгийн гол шалтгаан бол уг уурхай кальцитын өндөр агуулгатай. Энэ кальцит болохоороо л баяжуулах процесст сөрөг нөлөөтэй байдаг. Металл авалтыг бууруулдаг ийм баяжмал юу бодис байдаг. Тэгээд энэ технологийн шийдлийг баяжуулахын явцад энийг шийдвэрлэх асуудал бүр мөсөн шийдэгдээгүй байсан учраас олон жил энэ асуудал хойшоо тавигдсан байдаг. 
Ингээд Монголросцветмет компани 2018 онд Германы одоо Фрайбургийн хүрээлэн, мөн одоо … гээд германы компанитай, мөн Шведийн компанитай гурван компанитай хамтарч судалгааны ажил хийгээд үндсэндээ бол одоо баяжуулах процессыг бол тодорхойлж чадсан. Тэгээд өнөөдрийн байдлаар бол налуу амны малталтын ажил бол одоо портал гэж ярьдаг. Порталаа нээгээд цаашаа налуу амны малталт нэмэгдээд явж байгаа. Өнгөрсөн 11 сард яг налуу амны малталт нэмэгдээд нээгдээд эхний одоо метрүүд явж байх үед бас уг нь очиж газар дээр нь очиж танилцъя гэж би одоо гишүүдтэй ярьж байсан боловч тухайн үедээ амжаагүй. Энэ таван сард бол Энхтүвшин гишүүнээ энийг очиж газар дээр нь үзээд, танилцаад бүх юмыг дахин нэг газар дээр нь үзэх, харах боломж бүгдээрээ нээгдэнэ. Ер нь нэлээн явж байгаа цаашаагаа налуу малталтын ажил бол. Энэ бол капитал малталтын ажил, байшин барилга гэсэн үг, яг бүтээн байгуулалтын ажил явж байгаа. Налуу малталт бол байшин барилгадаа тооцогдоод явдаг. 
Мөн одоо нефть боловсруулах үйлдвэрийн чингэлгийн талаар бас асуулаа. Ер нь нефть боловсруулах үйлдвэрийн энэ EPC-1 гэрээний хүрээнд нийтдээ одоо гурван зуугаад контейнер Энэтхэгээс ирэх ёстой байж байгаа юм. Эдгээр гурван зуугаад контейнерын бол хоёр зуун дөч, тавь нь бол үндсэндээ Энэтхэгээс гарчихсан. Үүнээс бол одоо хамгийн эхний ээлжийн контейнер маш их удсан. Дараагийн ээлжийн зуун ерэн контейнер дээр бол одоо аль аль талаасаа, ялангуяа манай Зам, тээврийн яам, Гадаад харилцааны яам, мөн Гадаад харилцааны яамны одоо Хятадад суугаа Монгол Улсаас Хятадад суугаа Элчин сайд, Шадар сайдын ажлын алба маш мөн гишүүд бас туслалцаа дэмжлэг байсан. Ингээд энэ контейнерууд ерөнхийдөө ирээд дуусаж байгаа дараагийн. Одоо нэг дөч, тавин контейнер К… гээд боомтоос наашаа гарах ёстой. Тэрийг бол бид нар бас одоо яаралтай журмаар авч хянах боломжтой. EPC1 гэрээний ажил бол үндсэндээ энэ жил төлөвлөгдсөн хугацаандаа дуусна буюу төлөвлөгдсөн хугацаа нь 2022 оны 11 сарын 29-нд босох ёстой юм. Энэ хугацаандаа бол дуусна гэж төлөвлөж байгаа. Гурав, дөрвөн хоногийн өмнө Шадар сайдын өрөөнд одоо бид бүхэн бас уулзсан байж байгаа. 
EPC 2,3 гэрээний гэрээ байгуулах тендер, сонгон шалгаруулчих, EPC контракт шалгаруулах асуудал л нэлээд жоохон одоо бэрхшээлтэй тулгарч байгаа. Яагаад гэвэл энэ тээвэр логистикийн зардал тав, зургаа дахин нэмэгдсэнээс болоод маш олон удаа тендерийг EPC2 гэхэд таван удаа хугацаагаа сунгасан. EPC 3 бол бүр долоон удаа хугацаагаа сунгасан байж байгаа. Тэгээд өнөөдрийн байдлаар бол эдгээр компаниудтай бол хэлэлцээрийн ажил бол хийгдээд явж байгаа. Энэ ондоо бол EPC 2, 3-ын ажлыг бол эхлүүлнэ, эхлүүлнэ гэсэн төлөвлөгөөтэй байж байгаа. Баярлалаа.
Б.Чойжилсүрэн: Сангийн сайд Жавхлан хариулъя.

Б.Жавхлан: Энхтүвшин гишүүний хоёр асуултад хариулъя. Тэр Замын-Үүд эдийн засгийн чөлөөт бүстэй холбоотой. Замын-Үүдийн боомтын хүчин чадлыг нь нэмэгдүүлэх, Хятадын талын тусламжаар хийгдэж байгаа төлөвлөлт ажлуудын талаар Энхтүвшин гишүүн одоо маш сайн мэдээлэлтэй байгаа болов уу гэж ингэж бодож байна. Ер нь бүтээн байгуулалтын ажил, гэрээ хэлэлцээр бол маш эрчимтэй эхэлсэн боловч энэ ковидын нөхцөл байдлаас холбоотой Хятад ажилчид орж ирж чадалгүй, бараа материал саатаад энэнээс болоод удаашралтай байгаа. Гэхдээ энэ жил бид Хятадын талын хөрөнгө оруулалттай ажлуудыг дуусгана гэсэн төлөвлөгөөтэй ажиллаж байгаа дуусгая гэж. 
Монголын талаас мөн үүрэг хүлээсэн ажлууд байгаа. Хөрөнгө оруулалтын ажлууд байгаа. Одоо төлөвлөж байгаа ингээд ажлаа харах юм бол сая 03 сарын 01-нээс өмнө бол ямар ч байсан зарлах нэгийг нь зарласан. 04 эцсийн байдлаар 05 сар гэхэд эцсийн тендерүүдээ зарлаад юу нээгээд дуусна. Тэгээд бүтээн байгуулалтын ажил одоо энэ бараа материал нь яах нь вэ, энэ жилдээ дуусгана гэвэл одоо бас худлаа болж болох нь уу яах нь вэ. Гэхдээ энэ жил дуусгахаар л одоо бүх хүчин чадлаараа ажиллана гэж ингэж бодож байгаа юм. 
Эдийн засгийн чөлөөт бүс дээр энэ жилийн хувьд ажил харьцангуй эрчтэй явж байгаа. Бүтээн байгуулалтын ажлууд бүгд эхэлнэ. Энэ жилдээ дэд бүтцийн асуудлуудаа бүгдийг нь дуусгах ийм боломжтой байгаа, боломжтой байгаа юм. Мөн хоёр улсын хэлэлцээртэй холбоотой зохицуулалтуудаа мөн энэ жил дуусгахаар төлөвлөж ажиллаж байгаа. Тэр газрын хувьд бол нийтдээ энэ чинь нийтдээ бол есөн зуун га тийм ээ, Эрээний чөлөөт бүс есөн зуун гурван га. Ингээд нэг ойролцоо хоёр талдаа хийнэ. Энэ манай талаасаа энэ есөн зуугаас одоогоор зуун арван гурван га газрыг олгочихсон байгаа. Энэ нэг наян найман аж ахуйн нэгжүүдэд. Зориулалтынхаа дагуу эдгээр аж ахуйн нэгжүүд үйл ажиллагаагаа хийх, шаардлагатай бүтээн байгуулалт, хөрөнгө оруулалтын ажлуудаа ингээд хийгээд явах ёстой. Энэ дээр одоо гэрээнийхээ дагуу хоёр талаасаа хяналт тавиад ингээд явна. 
Эдийн засгийн чөлөөт бүсийн хувьд өмнө нь өмнөх оны 12 сарын 31 хүртэл Шадар сайдын эрхлэх ажлын хүрээнд байсан. Засгийн газрын хуульд өөрчлөлт оруулснаас хойш эдийн засаг, Эдийн засаг, хөгжлийн яам руу шилжиж ирээд ингээд удаагүй байна. Яамны хувьд эдгээр ажлуудыг одоо өмнө нь ирсэн бодлого үйл ажиллагааны хүрээнд одоо тогтвортой үргэлжлүүлэх ийм бодлого барьж байгаа. Ер нь гэхдээ энд хэлэхэд газрын асуудал дээр бид маш болгоомжтой байгаа. Маш болгоомжтой байгаа. Өнгөрсөн он, 03 сарын эхээр Засгийн газар дээр мөн одоо ажил үүргээ хооронд нь шилжүүлэх ийм процессууд бас хугацаа авсан. Ингээд Эдийн засаг хөгжлийн яамыг төр хариуцагчийн хувиар энэ эдийн засгийн чөлөөт бүсүүд дээр байгаа энэ газрын асуудлуудыг түр зогсоосон байгаа. Түр зогсоосон байгаа. Энийг бас эргэж харах, газрын асуудал маань нэг өгчихвөл эргээд одоо бас эргэж буцах ийм асуудал маш хүндрэлтэй байдаг учраас энэ Засгийн газрын дотроо энэ ажил үүрэг шилжих энэ хугацаанд бас ажил цалгардах ийм байдлууд үүсэх вий гэсэн болгоомжлолоос бид түр зогсоосон байгаа. Энэ ажлуудыг одоо сайтар үзэх, хэрхэн яаж цааш нь үргэлжлүүлэх вэ гэдгийг яамны хувьд шинэ ажлын хувьд ойрын хугацаанд шийдвэрлэж, цаашид тогтвортой үргэлжлүүлнэ.
Г.Дамдинням: Тавинбэх сайд. 

Н.Тавинбэх: Энхтүвшин гишүүний асуултад хариулъя. Ашиглалтад орсон боловч өнөөдрийг хүртэл өнгөрсөн намрыг хүртэл ажиллаж ажил нь эхлээгүй жигдрээгүй дулааны станцыг орон нутагтаа гишүүдийн дэмжлэгтэйгээр ашиглалтад оруулсан. Дулааны станц өнөөдрийн байдлаар бол Замын-Үүд тосгоныг бол Замын-Үүд сумыг бол дулааны эрчим хүчээр хангаж байна. Цаашдаа бүрэн хүчин чадлаар ажиллах боломжтой учраас чөлөөт бүсийг дулааны эрчим хүчээр хангах эх үүсвэр, дэд бүтцийн хувьд бэлэн болсон гэж ингэж ойлгож болно. Цахилгаан хангамжийн хувьд төслийн хүрээнд бүх хийгдсэн боловч харамсалтай нь одоо дунд хүчдэлийн хуваарилах сүлжээний ажлуудыг барилга байгууламж, тоног төхөөрөмжийг нь дутуу хийсэн. Энэ ажил дээр энэ дутуу ажлыг гүйцээх зорилгоор улсын төсөв дээр нэг аравны дөрвөн тэрбум төгрөг тавигдсан байсан. Тендер зарласан, гүйцэтгэгч шалгарсан, гэрээ хийсэн. Ажил эхэлчихсэн явж байгаа. Уг нь ажил нь бол нэг их биш. Гэхдээ энэ 06 сард бол амжихгүй байх гишүүнээ. Ондоо бол багтаахыг хичээж байна.

Зүгээр би саяхан яамтай гэрээ хийж барилга угсралтын ажил хийж байгаа компаниудын төлөөлөлтэй уулзсан. Ихэнх компаниуд бол адилхан шалтгааныг хэлж байна. Энэ хил гаалийн хорио цээр гээд хил гаалийн хязгаарлалттай холбоотойгоор бол бараа материал орж ирж чадахгүй байна. Хоёрдугаарт нь бол үнэхээр өндөр хэмжээний үнийн өсөлт явж байна гэсэн. Гэхдээ Замын-Үүд дээр бол бид ямар ч байсан гэрээнийхээ үнийн дүнд багтаагаад ажлаа хурдан шуурхай хийнэ. Энэ бараа материал бол харин хэзээ орж ирэх нь тодорхой байгаагүй, байхгүй байгаа учраас бид бол хугацаа хэлж чадахгүй байна гэдэг ийм юм хэлсэн. Чойр, Сайншандын хооронд одоо байгаа зуун арван киловольтод цахилгаан дамжуулах агаарын шугамыг өргөтгөж, хоёр зуун хорин киловольтод шилжүүлэх ажлыг Засгийн газрын үйл ажиллагааны хөтөлбөрт тусгасан. 
Газрын маргаантай байсан учраас өнгөрсөн онд одоо санхүүжилтийг Европын сэргээн босголт хөгжлийн банкны шийдвэр гаргах түвшинд бол оруулж чадаагүй. Газар бас гишүүдийн дэмжлэгтэйгээр одоо эцэслэн шийдэгдсэн. Бид банканд асуудлаа хүргүүлсэн. Банк аудит хийсэн байгаа газар дээр нь. Ингээд сая өнгөрдөг хоёр сард банкны манайхыг хариуцсан захирал ирж албан ёсоор танай энэ Чойр, Сайншандын 220В хэлхээт, 220 вольтын шугамыг санхүүжүүлэхээр болсон гэдгээ хэлээд, доо зээлийн тусгайлсан хэлэлцээрээ байгуулчихвал тендер зарлах боломжоор хангана гээд ингэсэн. Тэгээд Сангийн яамтай уулзалт хийж байгаа. Энэ удахгүй шийдэгдэнэ байх гэж найдаж байна. 
Цагаан дэл боомтын хувьд бол цахилгаан хангамжийн хувьд импортоор авахаас өөр зам байхгүй. Бид холбогдох техникийн нөхцөлөө өгчихсөн. Импортын эрчим хүч авах хуулийн этгээдийг нь тодорхойлоод өгчихсөн. Өөрөөр хэлбэл бусад ажил дээр бол манайх оролцох боломж байхгүй. Хамаатай ажил дээрээ бол холбогдох шийдвэрээ гаргаад өгчихсөн байгаа.
Б.Чойжилсүрэн: Хөдөө аж ахуйн яам долоодугаар микрофон.

Т.Жамбалцэрэн: Энхтүвшин гишүүний асуултад хариулъя. Хүнс, хөдөө аж ахуй хөнгөн үйлдвэрийн яамны Төрийн нарийн бичгийн дарга Жамбалцэрэн. Үндсэн чиглэлийн биелэлт, энэ 21-25 оны төлөвлөсөн ажлын 21 онд хийж гүйцэтгэсэн ажлын биелэлт орсон байгаа юм. Экспортын орлогыг нэмэгдүүлэх чиглэлээр Хүнс, хөдөө аж ахуй, хөнгөн үйлдвэрийн яамнаас тодорхой ажлуудыг бас өнгөрсөн 21 онд хий хийсэн. Хүнсний болон хөнгөн үйлдвэрлэлийн салбарт одоо экспортын орлого 21 онд ес аравны нэг хувиар өссөн. Энэ дотроо одоо илүүтэй ноос ноолуурын салбарын экспортын орлого зонхилж байгаа. Мал аж ахуйн гаралтай бүтээгдэхүүн дотор махны мах, махан бүтээгдэхүүний экспортыг нэмэгдүүлэх чиглэлээр одоо хоёр хөрш болон одоо гурав дахь гуравдагч хөрш орнуудтай бас нийлээд ажиллаж байна. Ялангуяа одоо Турк, Лаос, Тайланд, Вьетнам гэдэг юм уу эдгээр оронтой хорио цээрийн протоколуудыг тохирох, шинэ зах зээл нээх чиглэлээр ажиллаж байгаа. 
Сүү сүүн бүтээгдэхүүн экспортлох чиглэлээр хорио цээрийн протоколыг Бүгд Найрамдах Хятад Ард Улстай тохирсон байгаа. Ингэснээр одоо дотоодын одоо сүү сүүн бүтээгдэхүүн үйлдвэрлэгчид маань Бүгд Найрамдах Хятад Ард Улсад бүтээгдэхүүн экспортлох боломж бүрдэж байгаа гэж хэлж болно. Мөн Бүгд Найрамдах Хятад Ард Улстай улаан буудайн гурилын хорио цээр экспортлох чиглэлээр хорио цээрийн протоколыг тохирсон. Арван гурван аж ахуйн нэгж хянан магадалгаанд ороод холбогдох зөвшөөрлүүдээ аваад ажиллаж байгаа. Мөн энэ малын гаралтай түүхий эд бүтээгдэхүүний экспортыг нэмэгдүүлэх, бүтээгдэхүүний үйлдвэрлэл боловсруулалтын түвшинг ахиулах чиглэлээр Шинэ сэргэлтийн бодлоготой уялдуулаад хоёр төсөл явж байгаа. Энэ нь Дархан арьс ширний цогцолбор үйлдвэр, Ховд Шинэ ховд үйлдвэр технологийн паркийн ажлууд хийгдээд явж байгаа. Энэ хүрээндээ одоо улсын төсвийн хөрөнгө оруулалтаар Дархан арьс ширний цогцолбор дээр Эрдэнэт үйлдвэрийн одоо нийгмийн хариуцлагын хүрээнд ноогдол ашгаас тавин тэрбум төгрөгийн эх үүсвэрийг бий болгосон. Шинэ ховд үйлдвэр технологийн паркийн хувьд 22 оны төсөв дээр 19,2 тэрбум төгрөг тусгагдсан. 22 онд 5,8 тэрбум төгрөгийн санхүүжилт хийгдэнэ. 23 онд 13,4 тэрбум төгрөгийн санхүүжилт шилжин хийгдэнэ. Энэ онд одоо хийгдэх ажлуудын худалдан авах ажиллагаанууд зохион байгуулагдчихсан, зарлагдаад явж байгаа.
Б.Чойжилсүрэн: Болчихсон уу? Ганболд гишүүн асуулт асууя.
Г.Ганболд: Шинэ хөгжлийн бодлого, төлөвлөлтийн хуулийн дагуу бид нар таван жилээр үндсэн чиглэл чиглэлээ төлөвлөдөг болсон. Жилийн ажлын төлөвлөгөөг баталдаг болсон л доо. 21 оны төлөвлөгөө гэж бол бид нар батлаагүй. Тэгэхээр одоо яг би бол юу ярьж байгаагаа ойлгохгүй л сууж байгаа л даа. Тэгэхээр Эдийн засгийн хөгжлийн яам л гаргасан байх л, би бид нарт өгсөн энэ цаасан дээр бол энэ жил арай гүйцэтгэл өндөртэйнүүдээ тавиад л тэгээд л далан дөрөв аравны дөрөв, далан дөрөв аравны таван хувь гэж гаргасан юм шиг байна гэж ойлгож байна. Яагаад гэхээр энэ нэг жилийн төлөвлөгөө дээр бол зарим томоохон Эрчим хүчний яам ч юм уу, Уул уурхайн яамны юм бараг байхгүй. Хөдөө аж ахуйн яам, Барилга хот байгуулалтын яамны нэг хэдэн жагсаалтууд л байгаа юм. Хөдөө аж ахуйн яамны хорин найм, тэгээд нэг Барилга, хот байгуулалтын яамны нэг хэдхэн юмнууд л байна л даа. Тэгээд энийг одоо яг яаж гаргасан юм гэдгийг би Эдийн засгийн хөгжлийн сайдаас асуух гээд байна л даа. 
21 оныхоо төлөвлөгөөг одоо дөрвөн жилээсээ яаж сугалж авсан юм бэ? Би бол тэгж л ойлгоод байгаа л даа. Өнгөрсөн жил батлаагүй, харин 2022 оноос бол баталсан учраас бид нар баталсан цаасан дээрээ ингэж баталсан, энэ нь хэдэн хувийн гүйцэтгэлтэй байна гээд л явчих байх. Тэгэхээр энэ дээр ерөнхийдөө та нэг тайлбар өгөөч. Энэ 21 оноо яаж гаргасан юм бэ? Миний ойлгож байгаагаар бол далан дөрөв аравны таван хувь нь бол зөвхөн нэг жилийнх нь 21 оных нь гүйцэтгэл байх гэж ойлгож байгаа. Таван жилийнхээ гүйцэтгэлээр ер нь хэдэн хувьтай яваа юм бэ гэдгийг асуух гээд байгаа юм. Энд орж ирсэн яг цаасны хэмжээнд л одоо асуугаад явъя гэх юм бол би цөөхөн юм асуух гээд байна. 
Дарханы арьс ширний үйлдвэр гээд арван сая ширхэг арьс шир боловсруулах үйлдвэр барина гээд. Тэгээд бид нар сая ажлын хэсгийнхэн очоод үзэхэд бол хувийн хэвшлээр нэг жоохон одоо дэд бүтэц хийчихсэн, хоёр, гурван байшингийн суурь хийчихсэн. Тэгээд нөгөөдүүл нь одоо төрд өгөх юм бол баахан мөнгө нэхээд явж байгаа юм байна лээ. Энийгээ яг эцэслэсэн юм уу? Одоо эцэслээд төр өөрөө гүйцэтгээд явах гэж байна уу? Тэр хувийн хэвшлийнхэн одоо өөрсдийнхөө гаргасан мөнгийг төрөөс аваад, төрд өгөх гэж байгаа юм уу? Энийг эцэслэхгүй бол одоо дөрвөн жилийн дараа бид нар 24 онд энэ үндсэн чиглэл ярихад бол бараг өмчлөлийнхөө одоогоор оруулсан хөрөнгө оруулалтынхаа маргааныг шийдэхгүй, тэгээд л явж байхаар царайтай л юм байна лээ л дээ. Тэгээд энэ дээр бас нэг Хүнс, хөдөө аж ахуйн яамнаас тайлбар авъя гэж ингэж бодож байна. 
Арван аймгийн дулааны станц гээд тендер залаад би шалгарчихсан байгаа гэж ойлгож байгаа. Тэгээд Тавинбэх сайдаас энэ шалгарсан аж ахуйн нэгжүүдийн хувьд гэрээ хийгдсэн үү? Яг ажил нь яг хэзээ эхлэхээр байгаа вэ? Энэ дээр та нэг тодорхой хариулт өгөөч гэж хэлэх гээд байгаа юм. 
Үнийн зөрүүтэй холбоотой өнгөрсөн онд батлагдсан энэ барилгын томоохон төслүүд байгаа. Энэ төслүүд ер нь гүйцэтгэл нь хэдэн хувьтай байгаа вэ? Өнгөрсөн жил тендер нь зарлагдаад одоо дөнгөж эхлүүлээд орхичихсон. Ер нь орон нутагт харахад л бол өнгөрсөн жил гэрээ хийгээд барилгаа бараг эхлээгүй нэг жоохон гүйцэтгэл авчихсан. Тэгээд энэ жил бас дахиад үнийн зөрүү аваад ингээд энэ явах шинжгүй байна л даа. Тэгээд сая одоо орон нутгаас ирж байгаа саналууд нь бол бүгдээрээ  экспертизээр оруулаад бараг л одоо өнгөрсөн жилийнхээ тендерийн үнийг бараг нугалчихсан, нугалчихсан л юмнууд байна лээ. Тэгээд энэ дээр одоо ер нь яг ямар бодлоготой байгаа юм бэ? Тэр экспертизээр орсон үнээр нь өгөх юм уу? Эсвэл одоо хаана хаанаа бас хариуцлага тооцоод, индексжүүлээд тэд орчим хувийг нь өгнө гэдгээр нэг энийг эртхэн тодорхой болгоод. Хэрэв өгөхөөр болох юм бол нэмэлт гэрээгээ хийгээд энэ жилийн ажлуудыг нь бас явуулмаар байгаа юм. Энэ дээр одоо Барилга, хот байгуулалтын сайд ямар бодолтой байгаа вэ? 
Зам, тээврийн хөгжлийн яамнаас энэ Өвөрхангай чиглэлийн нэг жаран километр авто зам өнгөрсөн жил хорин хэдэн километр нь хийгдээд, хөдөлгөөн явах хөдөлгөөнийг нээчихсэн байгаа л даа. Тэр зам яг бүрэн хийгдэж дууссан уу? Одоо намар орой хийгдсэн, дээгүүр явж байгаа явах ангийг нь харахад бол өнгөний одоо хучилтууд нь маш их үйрсэн, эвдрэл ихтэй. Орон нутгийн иргэдийн зүгээс бас нэлээн шүүмжлэлтэй байгаа. Тэр Зам, тээврийн яамны зарим нөхдүүд бол энэ дахиад нэг өнгө үе явна. Арай дуусаагүй дахиж одоо хийлгэнэ гэсэн…/минут дуусав/

Б.Чойжилсүрэн: Ганболд гишүүнд нэг минут нэмж өгье.
Г.Ганболд: Тэгэхээр энэ зам дээр нэг яг тодорхой одоо хариулт өгөөч. Өнгөрсөн жил тэр нээсэн замууд нь бүрэн хийгдээд дууссан. Дахиж хучилт явах уу, явахгүй юу гэдэг дээр. Үлдэж байгаа зам нь ер нь хэзээ ашиглалтад орохоор байгаа вэ гэдгийг асуух гэсэн юм.
Б.Чойжилсүрэн: Ганболд гишүүний асуултад сайд нар хариулъя. Хэн эхлэх үү? Мөнхбаатар сайд эхэлье, ажлын хэсэг 03 дугаар микрофон.

Л.Мөнхбаатар: Ганболд асуултад хариулъя. Ер нь энэ барилгын төслүүдийн одоо зарим нэг нь бүр арван дөрөв, таван онд хэрэгжсэн ч ажлууд байгаа. Эхэлсэн дуусдаггүй. Зарим нь 20 онд эхэлсэн гээд янз бүрийн харилцан адилгүй л дээ. Тэр дундаас бол ажлаа сайн хийчихсэн компани байгаа. Зарим нь одоо үнийн өсөлтийг хүлээгээд зогсож байгаа янз бүрийн нөхдүүд байгаа. Тэгэхээр төсөл арга хэмжээ бүрээр бид нар судалж байгаа. Соёлын яамнаас, Боловсролын яамнаас, Эрүүл мэндийн яамнаас, Биеийн тамир спортын хорооноос гээд. Тийм учраас мянга гаруй төсөл арга хэмжээг бид нар зөвхөн 21 оны барилгын материалын үнийн өсөлт дээр л үзэж байгаа юм. 15 бүлгийн 200 гаруй барилгын материалын үнийн өсөлт дээр бид нар үзээд. Түрүүн миний хэлдэг одоо ингээд ойрын үед бид нар бол үнийг нь нөгөө нарийвчилсан дүнг төсөл арга хэмжээ бүрээр гаргаад, нэгтгээд одоо энэ урьдчилсан байдлаар 200 гаруй тэрбум төгрөгийн л мөнгөний дүн яригдаж эхэлж байгаа юм. 
Тэгээд тэр мөнгөний дүнг мэдээж одоо тэр хүсэлтүүдийг улсын төсөвтөө тодотголтод уу тэгээд үе шаттай суулгаж, Засгийн газар дээр ирээд явах байх. Тэгээд одоо энэ дээр бол дараагийнхаа түрүүн би хэлсэн. Бас барилгын үнийн индексүүдийг нөгөө ирэх онд гарах үнийн индексийг бид нар ер нь бас тооцож үзнэ. Ер нь жилд үнийн индекс 0,8 хувиар л өсдөг байсан. 21 онд бол энэ одоо үүссэн нөхцөл байдалтай холбоотой огцом үүссэн л дээ. Тэгээд төсөл арга хэмжээ бүр дээр тус тусад нь бид нар гаргаад одоо ингээд нэгтгээд, нийлбэр дүнгээрээ бол тооцоод явж байгаа. Тэгээд энийгээ одоо бид нар үе шаттай шийдээд явна гэж байгаа.
Б.Чойжилсүрэн: Ажлын хэсэг нэгдүгээр микрофон Тавинбэх сайд хариулъя.
Н.Тавинбэх: Ганболд гишүүний асуултад хариулъя. Солонгосын Эксим банкны хөнгөлөлттэй зээлийн хөрөнгөөр арван аймгийн төвд хорин таваас гучин мегаваттын хүчин чадалтай дулааны эх үүсвэр шинээр барих төсөл Засгийн газрын үйл ажиллагааны хөтөлбөрт тусгачихсан. Өнөөдрийн байдлаар долоон аймгийн эх үүсвэрийн барилга угсралтын ажлыг гүйцэтгэх гүйцэтгэгч шалгарч гэрээ хийсэн. Гэрээгээр бол 04 сарын 01-нд барилга угсралтын ажил хийхээр тохирсон байгаа. Саяхан гүйцэтгэх талаас санал тавьж бидэнтэй уулзсан. Тэгээд энэний хугацааг жоохон хойшлуулж өгөөч гэж ингэж хэлсэн. Бид бол гэрээний хугацааг өөрчлөхгүй гэж байгаа. Тэгэхдээ бас хүндрэлүүд байгаа юм байна лээ. Тэгэхээр энэ он энэ хагас жилдээ багтаагаад ямар ч байсан барилга угсралтын ажил үе шаттайгаар эхлэхээр тохирч байгаа. 
Хоёр аймгийн хувьд бол үнэлгээ дуусчихсан. Гэрээ хийсэн аймаг дотор Өвөрхангай аймаг орж байгаа. Хоёр аймгийн хувьд бол одоо тендерийн гүйцэтгэгч шалгарчихсан, гэрээ хийх ажил хийгдэж байна. Нэг аймгийн хувьд шүүхийн маргаантай байгаа учраас тендер зарлагдаагүй ингээд хүлээгдээд байж байгаа. Ер нь зүгээр энэ долоон аймаг дээр ч, хоёр аймаг дээр ч Солонгосын нэг компани шалгарсан. Зүгээр ярьж байгаа хүндрэл бол бас л одоо бид нарын яриад байгаа материалын үнэ өссөнтэй өссөн. Энэ хил хилийн хязгаарлалттай холбоотойгоор орж, наашаа цаашаа орж гарахад их төвөгтэй байна. Тийм учраас одоо төлөвлөсөн ажлууд цаг хугацаандаа явж чадахгүй байх тийм эрсдэлтэй байна л гэдгийг хэлээд байгаа. 

Арван аймгийн дулааны станцтай холбоотой Монголын талын хийх хариуцах ажлууд байгаа. Ялангуяа одоо энэ эх үүсвэртэй холбоотойгоор дэд бүтэц, түгээх сүлжээний дэд бүтцийг шинэчлэх ёстой. Энэ ажлыг бас ирэх жил одоо цаг хугацаа хожимдуулахгүйгээр улсын төсөвт тавьж, ажлыг нь эхлүүлэхгүй бол хэрэв ажил төрөл бүтэмжтэй, эх үүсвэр барих ажил бүтэмжтэй байвал энийг хорин зургаан сарын дотор барьчихна гэж байгаа юм. Долоон аймаг, есөн аймаг дээр зэрэг эхлээд зэрэг дуусгачихна гэж байгаа юм. Тийм учраас бид нар бас зэрэгцүүлээд түгээх дулаан дамжуулах түгээх сүлжээнийхээ шинэчлэлтийн ажлыг бас 23 оноос хоцрохгүйгээр эхлэх шаардлагатай байгаа гэдгийг би гишүүдэд анхааруулж хэлье.
Б.Чойжилсүрэн: Сангийн сайд Жавхлан сайд хариулъя.
Б.Жавхлан: Одоо яг юу хэлэлцэж байгаа талаар яаж тасалж энэ өнгөрсөн 21 оныхыг үнэлгээг ярилцаж хэлэлцэж байгаа талаар Чойжилсүрэн дарга хурлын эхэнд хэлсэн дээ. Энэ ийм учиртай байгаа. Энэ Хөгжлийн бодлого төлөвлөлт, түүний удирдлагын тухай хууль нь 20 оны 05 сарын 07-нд сонгуулийн өмнөхөн батлагдсан. Сонгуулийн дараа таван жилийн Монгол Улсыг 2021-2025 онд хөгжүүлэх таван жилийн үндсэн чиглэл батлагдсан. Тэгэхдээ таван жилийнхээ үндсэн чиглэлийг баталчхаад таван жилийн үндсэн чиглэл маань өөрөө жил жилийнхээ төлөвлөлтийг хийгээд явна гэсэн ийм заалттай байдаг. 
Гэхдээ мөн жил бүр энийгээ одоо таслаад төлөвлөгөөнүүдээ батлуулна гэж байгаа юм. 21 оныхыг бол батлуулаагүй. Гэхдээ яг таван жил тус бүрээр нь таслаад төлөвлөчихсөн тоонууд нь байгаа учраас тэр тоон дээрээ хуучнаар бол Үндэсний хөгжлийн газар. Одоогоор бол Эдийн засаг хөгжлийн яам 2020 оны хоёр зуун зургаадугаар Засгийн газрын тогтоолоор батлагдсан энэ үнэлэх аргачлалаар Эдийн засгийн хөгжлийн яамнаас бүх яамнууд нэг ч яам орхигдоогүй ирүүлсэн тайлан дээр энэ аргачлалын дагуу үнэлгээ хийгээд 21 оныхоо одоо тайланг ингээд гаргасан гэсэн үг. 
Энэ өөрөө шинэ хууль учраас бас цаг хугацааны хувьд одоо Сангийн яамны Төсвийн хуулиар бидний өргөн барьдаг бас цаглавруудтай давхцах, урд хойно нь зөрөх ийм асуудлууд ч бас байгаад байгаа юм. Энийг одоо явцдаа ингээд ийм засах ёстой юм байгаа юм. Ингээд харин хамгийн эхний жилийн төлөвлөгөөг бол 21 онд 22 оныг баталсан. Тэгэхээр баталсан төлөвлөгөөнийхөө хэрэгжилтийг бол бид хойтонгоос бас тайлагнаад явах ийм одоо учиртай байгаа. Тэр аргачлалын дагуу дэлгэрэнгүй тэр системийг нь нэмэлт мэдээллийг хэн өгөх вэ? Ганбаяр өгөх үү, Наранцогт дарга, хэн өгөх вэ?
Б.Чойжисүрэн:  Ажлын хэсэг долоодугаар микрофон.
Э.Бат-Идэр: Засгийн газрын Хэрэг эрхлэх газрын Хяналт-шинжилгээ, үнэлгээ, дотоод аудитын газрын дарга Бат-Идэр байна. Үнэлгээтэй холбоотой нэмэлт тайлбарыг өгье. Засгийн газрын 2020 оны хоёр зуун зургаадугаар тогтоолоор баталсан Бодлогын баримт бичгийн хяналт, хэрэгжилт, захиргааны байгууллагын үйл ажиллагаанд хяналт шинжилгээ, үнэлгээ хийх нийтлэг журмын зургаагийн хоёрын нэгд зааснаар бол хүрсэн түвшнийг одоо хүрэх түвшинд нь харьцуулан зуугаар үржүүлэн одоо хувиар илэрхийлж, ингэж бодит үнэлгээг гаргаж байгаа юм. Энэ үнэлгээ өндөр байгаа дээр тайлбар өгөхөд бол энэ Засгийн газрын үйл ажиллагааны хөтөлбөр, Таван жилийг хөгжүүлэх үндсэн чиглэлийг одоо хэрэгжүүлэх арга хэмжээний төлөвлөгөөг Засгийн газраас Засгийн газрын хоёр зуун гуравдугаар тогтоолоор батлан хэрэгжүүлж байгаа. Энэ 20 оны 21 оны одоо төлөвлөгөөнд бол хүргэх арга хэмжээ бол ковид буюу цар тахлаас шалтгаалсан нөхцөл байдал сайжрахгүй байх магадлал өндөр учир хөтөлбөрт туссан зорилтууд бол ихэвчлэн одоо бэлтгэл ажлыг хангах, зураг төсөл боловсруулах, судалгаа хийх, ажлын даалгавар боловсруулах, ТЭЗҮ батлах гэсэн ийм одоо зорилт, хүрэх түвшнүүдийг одоо тавьсан учир энэ үнэлгээнүүд бол энэ 21 оных бол өндөр гарч байгаа. Өссөн дүнгээр бол арван ес аравны таван хувьтай, одоо хэрэгжилт явж байгаа гэж.

Б.Чойжилсүрэн: Өнөрболор гишүүн асуулт асууя. Өнөрболор гишүүн түр хүлээж байгаарай. Ганболд гишүүний асуултад ажлын хэсгийн микрофон долоодугаар. Наад микрофон дээрээ ээлжлээд хариулаарай.

Б.Оюундэлгэр: Хүйтний хөндий Арвайхээр чиглэлийн авто замын ажлыг 2021 онд Азийн хөгжлийн банкны зээлийн хөрөнгөөр эхлүүлсэн. Ажлын гүйцэтгэл бол бодит ажлын гүйцэтгэл дөчин хоёр хувьтай, санхүүжилтийн гүйцэтгэл хорин найман хувь хувийн хэрэгжилттэй байгаа. Ажил маань их засвар шинэчлэлтийн ажил байгаа. Их засвар шинэчлэлтийн ажлын хүрээнд гурваас дөрвөн төрлийн засварын ажил хийгдэнэ. Өнгөрсөн онд хийгдсэн хучилтын ажил дээр бол нийтдээ гурван километр орчим хэсэгт бол дахин шинэчлэх, сайжруулах шаардлагатай байгаа. Зарим хэсгүүдэд нь давхар хучилт хийгдэнэ. Нарийвчилсан ажлын төлөвлөгөө, аргачлал гаргачихсан байгаа. Баталсан байгаа. Гэрээгээр зам барилгын ажлыг 22 оны 10 сард бүрэн дуусгаж ашиглалтад оруулах байгаа.
Б.Чойжилсүрэн: Хүнс, хөдөө аж ахуйн яам.

Т.Жамбалцэрэн: Ганболд гишүүний асуултад хариулъя. Дархан арьс ширний цогцолбор төрийн өмчит компанитай холбоотой Дарханы арьс ширний цогцолбор үйлдвэр байгуулах ажил Италийн Засгийн газрын төрийн өмчит даатгалын САЧИ групп, Италийн олон улсын томоохон төсөл хөтөлбөр хэрэгжүүлдэг юм ИМАГРО компанитай Дархан, арьс ширний цогцолбор, бүтээн байгуулалт төрийн өмч компани хамтран ажиллаж байгаа. Энэ хүрээндээ техник, эдийн засгийн үндэслэлийг урьдчилсан техник, эдийн засгийн үндэслэлийг боловсруулсан. Одоо байгаль орчны үнэлгээ хийгдсэн, газрын асуудал шийдэгдсэн ийм шатандаа явж байгаа. Энэ үйлдвэр маань ашиглалтад орох үндсэндээ арван тав аравны есөн га газарт төлөвлөгдсөн дөрвөн зуун мянган бодын шир боловсруулах нэг үйлдвэр, дөрвөн сая арьс шир боловсруулах дөрвөн үйлдвэр, тэгээд цэвэрлэх байгууламжийн нийтдээ найман зуу гаруй ажлын байр, дагалдах нэг мянга таван зуун ажлын байр бий болгохоор төлөвлөсөн байгаа. 
Мөн тэнд үйл ажиллагаа явуулж байгаа хувийн хэвшлийн оролцоотой орон нутагтай хамтарсан компани байгаа. Тус компанитай хамтран ажиллах чиглэлээр ажлын хэсэг гаргачихсан ажиллаж байгаа. Төрийн өмчийн хороо, Хүнс, хөдөө аж ахуй, хөнгөн үйлдвэрийн яам, хувийн хэвшилтэйгээ хамтраад суурь дэд бүтцийг хамтран ашиглаад, үндсэн үйл ажиллагаа бол тусдаа явна гэсэн ийм тохиролцоонд урьдчилсан байдлаар хүрээд байгаа. Үндэсний аудитын газарт Хүнс, хөдөө аж ахуй, хөнгөн үйлдвэрийн яамнаас хүсэлт гаргаад хувийн хэвшлийн оруулсан хөрөнгийн үнэлгээг хийгдэх ажил хийгдэж байгаа.
Б.Чойжилсүрэн: Ганболд гишүүнээ хариулт хангалттай юу? Гишүүд ингэж яриад байна шүү дээ. 20 оны намар л манай Байнгын хорооны гишүүд наадах төсөл дээр чинь очиж байсан. Ямар уддаг юм бэ гэж шүүмжлээд байна шүү дээ. Хүнс, хөдөө аж ахуйн яамныхан. 20 оны намар л энийг ярьж байсан. 22 он гарчихсан байдаг. Энэ үнэлгээ дуусдаггүй. Үнэлгээ дуусахгүй байхаар цаашаа яаж явах юм, ажиллагаанд чинь төлөвлөгөө байхгүй, санхүүжилт шийдэгдэхгүй. 24 онд ашиглалтад оруулна гээд амлачихсан байдаг улс төрийн амлалт. Ингээд бухимдаад байна шүү дээ. Энэ дээрээ нэг юу дорвитойхон шиг хөдлөөч. Өнөрболор гишүүн.
Д.Өнөрболор: Баярлалаа. Улсыг хөгжүүлэх үндсэн чиглэлийн болон одоо Засгийн газрын үйл ажиллагааны хөтөлбөрийн 21 оны хэрэгжилтийн тайланг өнөөдөр бид нар хэлэлцэж байна. Сүүлийн хоёр жилд энэ эрүүл мэндийн салбар, гаалийн шинэчлэлийг хийнэ гээд улсын төсвийн хөрөнгө оруулалтыг бол чиглүүлсэн байгаа. Эрүүл мэндийн салбарт бол гүйцэтгэлээр санхүүждэг болоод, бас тодорхой шатны одоо ажлуудыг бол хийгээд ингээд явж байх шиг байна. Гэтэл нөгөө гаалийн шинэчлэл маань одоо юу болсон бэ? Энэ олон улсын стандартыг нэвтрүүлнэ, түүнийгээ дагаад хөрөнгө оруулалтыг татна, тэгээд л одоо худалдааны эргэлт сайжирна гээд л энэ гаалийн шинэчлэлээс бол маш их өндөр хүлээлттэй байгаа гэж бол би ойлгож байгаа. 
Гэтэл өнөөдөр зорилтыг хангах энэ тоног төхөөрөмжийн хэрэгжилт тавин хувьтай зорилтот түвшиндээ хүрээгүй байна. Гэтэл Засгийн газар өнөөдөр Шинэ сэргэлтийн бодлогын хүрээнд бас энэ боомтын сэргэлтийн асуудлыг бол ярьж байгаа. Гэтэл энэ гаалийн шинэчлэл бүрэн одоо хийгдэж байж энэ боомтын сэргэлтийн асуудал бас урагшлах байх гэж бодох юм. Тэгээд энэ одоо тавин хувь дээрээ энэ гацаад байгаа шалтгаан нь одоо юу байгаа юм бэ Жавхлан сайдаа? 
Дараагийн нэг асуудал бол энэ Сэлэнгэ аймгийн Алтанбулаг боомт дахь хилийн мэргэжлийн хяналтын албаны барилгын ажил одоо 2016 онд эхлээд өнөөдөр тавин нэгэн хувьтай явж байна. Тавин нэгэн хувьтай гээд л мэдээлээд байна. Тэгэхээр энэ бүхэл бүтэн таван жил болоод одоо энэ ажил ер нь яагаад явахгүй байгаа юм бэ Мөнхбаатар сайдаа? Улсыг хөгжүүлэх төлөвлөгөөний хэрэгжилт одоо сүүлийн таван жилд дал хүрэхгүй хувийн хэрэгжилттэй байна байгаа нь ер нь цаашид бол энэ дунд хугацаандаа тавьсан зорилтдоо хүрэхгүй байдал үүссэн юм байгаа юм биш үү? Гурван жилийн дараа одоо хүрсэн байх түвшин өнөөдөр хорь хүрэхгүй тийм ээ, арван ес аравны тав хүрэхгүй хувьтай байна шүү дээ гэдэг асуудал байна. Энэ асуултуудад бол маш тодорхой хариулт авмаар байна. 
Дараагийн нэг одоо маш хүнд асуудал байгаа. Манай Сэлэнгэ аймгийн бас энэ цахилгаан дулаан хангамжийн асуудал үнэхээр хүнд байдалд байгаа. Энэ талаар бол Тавинбэх сайд энэ салбарын яам, Эрчим хүчний зохицуулах хороо бол маш сайн ойлголттой байгаа. Гэхдээ энэ Сэлэнгэ аймагтай яг адилхан бусад өөр аймгууд ч гэсэн одоо ийм байдалтай байгаа гэж бол би бас ойлгож байгаа юм. Яагаад тэгж байна вэ гэхээр Сэлэнгэ аймаг 34 онд анх одоо үүсгэн байгуулагдаад л, тэр үедээ л одоо хийсэн дэд бүтэц, энэ шугам сүлжээ нь өнөөдөр элэгдэлд орж тийм ээ, ашиглалтын шаардлага одоо хангахгүй болсон байж байгаа. Одоогийн байдлаар бол одоо энэ өвөл гадаа дөчин градус байхад бол станцаас гарч байгаа дулаан нь бол адилхан л дөчин градус байгаа. Тэгэхээр өнгөрсөн өвлийг бол маш хүндхэн одоо өвөлжсөн. 
Тэгэхээр одоо энэ цаашид бол энэ өсөн нэмэгдэж байгаа хэрэглээ, тэгээд одоогийн байгаа одоо энэ хэрэглээгээ яаж одоо бүрэн дүүрэн хангах вэ? Энэ тал дээр бол одоо энэ хавраас эхэлж энэ асуудалд бол бас нэлээн хандаж, дараа дараагийнхаа асуудлыг яаж зохицуулах вэ гэдэг дээр бол одоо бас энэ Эрчим хүчний яам бас нэлээн бодлогоор хангахгүй бол маш хүндэрсэн байгаа шүү. Сэлэнгэ аймгийн цахилгаан дулааны асуудал. Би бас баахан бичиг цаас болж байгаад л одоо энэ Улсын хөгжлийн таван жилийн үндсэн чиглэлд Сэлэнгэ аймгийн төвд энэ тавин мегаваттын хүчин чадалтай цахилгаан станц барих ажлыг бол бас тусгаж одоо тусгуулсан байж байгаа. Тэгээд одоо энийг бол Засгийн газрын үйл ажиллагаа, одоо юу гэдэг юм Байнгын хороо бас анхаарч энэ тал дээр бол бас цаашид бол дэмжлэг үзүүлэх тал дээр бол анхаарч ажилламаар байна. Тэгээд энэ дээр Тавинбэх сайд маань ямар арга хэмжээ авч байгаа вэ? Энэ талаараа бол бас мэдээлэл өгвөл зүгээр байна. Баярлалаа.
Б.Чойжилсүрэн: Өнөрболор гишүүний асуултад Жавхлан сайд хариулъя.
Б.Жавхлан: Энэ өдрүүдэд Засгийн газрын Шинэ сэргэлтийн бодлогын сэдэв дор ээлжит эдийн засгийн форум явж байгаа. Энэ удаагийн эдийн засгийн форумын онцлог зүйл гэх юм бол хоёр өдөр болоод өнгөрөх биш наана нь Шинэ сэргэлтийн бодлого тус бүрээр урьдчилсан хэлэлцүүлгүүдийг салбар яамнууд зохиогоод явж байгаа. Маш сайн үр дүнтэй олон нийтэд одоо нэлээн хүртээмжтэй байдлаар мэдээллүүдийг өгөөд явж байна. Өнөөдөр Гаалийн ерөнхий газар тэр боомтын сэргэлтийн хүрээнд урьдчилсан хэлэлцүүлэг болж байгаа. Одоо ч хараахан дуусаагүй байна. Энэ өнөөдрийн энэ боомтын сэргэлтийн энэ асуудлуудын хүрээнд энэ гаалийн шинэчлэл, гааль, яг боомт дээр хийгдэж байгаа хилийн хяналтын байгууллагуудын энэ техникийн одоо хатуу болон зөөлөн дэд бүтцийн, бүтээн байгуулалтын ажлуудын талаар нэлээдгүй дэлгэрэнгүй мэдээллүүд өгсөн. Юу нь болж байна, юу нь болохгүй байна гээд. 
Гаалийн шинэчлэлийн хүрээнд дунд хугацааны маш өргөн хүрээнд нэлээдгүй хөрөнгө оруулалтууд шаардсан ийм бүтээн байгуулалтын ажлууд ковидын өмнөх буюу 19 оны жилийн эцэс хүртэл бол маш сайн хийгдсэн, маш сайн үр дүнтэй хийгдсэн байгаа. Харамсалтай нь яг ковидын энэ хоёр жилийн хугацаанд одоо, тухайлбал рентген, ухаалаг гарц, иж бүрдэл тоног төхөөрөмжүүдийн суурилуулалтын ажил хоёр жил үндсэндээ зогссон. Ингээд хүлээгдэж байгаа. Одоо нарийн мэргэжилтнүүд шаардлагатай ингээд орж ирэх боломжгүй байгаад ингээд зогсчхоод байгаа. Энэ жил одоо удахгүй мэргэжилтнүүдээ бид одоо авчирна гэж ингэж төлөвлөгөөтэй ажиллаж байна. Энэ жил мэргэжилтнүүд нь ороод ирвэл эдгээр ажлууд саадгүй энэ жилдээ дуусахад бол бүрэн хангалттай ажил төлөвлөгдсөн байгаа. Баярлалаа.
Б.Чойжилсүрэн: Гишүүд, Мөнхбаатар сайд хариулах юм байна. Барилгын сайд байгаа юм уу? Ажлын хэсгийн гуравдугаар микрофон, нэрээ хэлээд гишүүний асуултад хариулаарай.

Д.Гантулга: Гантулга Барилга, хот байгуулалтын яамны Барилга, барилгын материалын бодлогын хэрэгжилтийг зохицуулах газрын дарга Гантулга байна. Өнөрболор гишүүний асуултад хариулъя. Яг энэ мэргэжлийн хяналтын газрын энэ барилга маань өөрөө Азийн хөгжлийн банкны хилийн хорио цээр гэдэг энэ төслийн юугаар явж байгаа. Тэгээд Барилгын хөгжлийн төвөөс бол хяналтаа хийгээд тавиад явж байгаа. Зүгээр саяын хоёр жил бол энэ ковидын нөхцөл байдалтай жоохон одоо зогсонги царцанги байдалд орсон. Тэгээд цаашдаа бол одоо үйл ажиллагаа нь хэвийн ингээд хяналтаа тавиад явчихаар цаашаа үргэлжлээд явчих байх гэж бодож байна.
Б.Чойжилсүрэн: Тавинбэх сайд хариулах уу? Ажлын хэсгийн нэгдүгээр микрофон.

Н.Тавинбэх: Өнөрболор гишүүний асуултад хариулъя. Сэлэнгэ аймгийн дулааны станцын талаар тодруулъя. Сэлэнгэ аймгийн дулааны станц орон нутгийн өмчлөлтэй. Энэ жилийн хувьд нөхцөл байдлыг судлаад өргөтгөл хийхээр улсын төсөв дээр мөнгө тавьсан. Энэ ажлын гүйцэтгэгч шалгарчихсан, ажил эхлэхэд бэлэн болоод явж байгаа. Татаасны хэмжээг нэмэгдүүлсэн. Уг нь бид нар нэг аравны дөрвөн тэрбум төгрөгөөр нэмэгдүүлж өгөөч гэсэн орон нутгийн дулааны станцын хүсэл байдаг. Бид нар есөн зуун саяар нэмэгдүүлсэн. Тэтгэврийн нэмэгдэлтэй холбоотойгоор төсөвт хийсэн тодотголоор энэ хэмжээ буурч нэг таван зуу орчмоор нэмэгдэхээр болсон байгаа гэдгийг хэлье. 
Үндсэн чиглэлд Сэлэнгэ аймагт хувийн хэвшлийн хөрөнгө оруулалтаар тавин мегаваттын дулааны станц барихаар тусгачихсан. Техник, эдийн засгийн үндэслэл хийгдэх ёстой. Тэгээд техник эдийн, одоогоор бол хувийн хэвшлийнхэн энэ дээр нэг их айхавтар идэвхтэй оролцсон зүйл алга байна. Ер нь зүгээр улсын хэмжээнд бол ялангуяа одоо орон нутагт дулаан хангамжийн бодлого алдагдсан нөхцөл байдал маш хүнд байна. Тэгээд хоёр шалтгаан байна. Нэгдүгээрт нь бол хэрэглээ өсөж байна. Хоёрдугаарт нь бол одоо байгаа эх үүсвэрүүд дамжуулах, түгээх сүлжээний бол ашиглалтын хугацаа дууссан. Бид яамнаас бол хангалттай санал авах арга хэмжээний талаар хангалттай санал оруулж байгаа. Харамсалтай нь бол одоо санхүүгийн эх үүсвэргүйгээс болоод энэ ажил санасан хэмжээнд урагшилж өгөхгүй байна. Ер нь цаашдаа бол тэгээд би дулаан хангамж бол доголдож эхэлнэ л гэдгийг ний нуугүй хэлье.
Б.Чойжилсүрэн: Өнөрболор гишүүн тодруулах уу?
Д.Өнөрболор: Тэгэхээр чинь одоо яана гэсэн үг юм бэ? Тавинбэх сайд аа? Ер нь тэгээд цаашид одоо авч хэрэгжүүлэх бодлого юу юм бэ? Одоо энэ эх үүсвэрээ найдвартай, аюулгүй ажиллагааны горимын хувьд ч тэр, мөн одоо өсөн нэмэгдэж байгаа энэ хэрэглээний хувьд ч тэр, бодлогын түвшинд одоо яаж цаашдаа энийг ажиллуулж байж аюулгүй байх вэ? Сэлэнгийн одоо төв дээр гээд тэгэхэд чинь л бол одоо гучаад мянган иргэн одоо амьдарч байгаа шүү дээ. Тэгэхээр чинь одоо яг яана гэсэн үг юм бэ? Бодлогоо та нэг тайлбарлаж хэлж өгөөч.
Б.Чойжилсүрэн: Ажлын хэсгийн нэгдүгээр микрофон.

Н.Тавинбэх: Та асуултдаа дулаан цахилгаан гээд ярьж байна. Зүгээр цахилгаан хангамжийн хувьд бол Сэлэнгэ аймгийн хувьд асуудал байхгүй. Төвийн эрчим хүчний системээс холбогдсон, импортын эрчим хүчинд хамгийн ойрхон цэг байгаа. Дулааны хангамжийн хувьд бол хүндрэлтэй байгаа талаар би түрүүн хэлсэн. Эх үүсвэр хуучирчихсан. Хоёрдугаарт нь хүчин чадал хүрэлцэхгүй болсон. Тэгэхээр шинэ эх үүсвэр л барих ёстой. Шинэ эх үүсвэр барих ёстой. Дор хаяж хорин таваас гучин мегаваттын эх үүсвэр барих ёстой. Энийг улсын төсвийн хөрөнгө оруулалтаар л хийнэ. Тэгээд ийм хэмжээний хөрөнгийг улсын төсөв дээр тавиулаад өгвөл асуудал амархан шийдэгдчихнэ. Тэгэхдээ зөвхөн эх үүсвэр биш, бас дэд бүтцийг шийдэх ёстой дулаан хангамжтай холбоотой.
Б.Чойжилсүрэн: Гишүүд асуулт асууж, хариулт авлаа. Үг хэлэх гишүүдийн нэрсийг авъя. Алга байна. Ганболд гишүүнээр тасалъя. Наранбаатар гишүүн үгээ хэлье.

Н.Наранбаатар: Байнгын хороотой холбоотой зүйлүүдийн хэрэгжилтийг сонссон. Тэгээд би тойрогтойгоо холбоотой хэдхэн дөрөвхөн асуулт асуусан. Түрүүн ийм хариулт авсан. Нэгдүгээрт нь бол тендер ингээд будилсан, маргаан гарсан, хойшилсон гэдэг нэг хариулт. Хоёрт нь болохоор ард иргэдийн эсэргүүцэлтэй тулгарсан учраас ажил явахгүй байгаа гэдэг нэг хариулт. Гуравт нь бас трасс нь батлагдаагүй болохоор зэрэг нөгөө төсөл хэрэгжүүлэгчидтэй ярилцаж ойлголцож байж явна гэдэг нэг ийм асуудал хариулт. Дөрөвт нь мэдэхгүй байна, бичгээр танд хариу өгье гэсэн нэг ийм дөрвөн хариулт л авлаа. 
Тэгэхээр энэ хариултаас үзэхэд бол Засгийн газрын үйл ажиллагааны хөтөлбөрийн хэрэгжилт бол тааруу байгаа юм байна. Холбогдох яам, агентлаг, тамгын газрууд бол ажлаа муу хийж байгаа юм байна. Мэргэжилтнүүд, дарга нар, төрийн албанд ажиллаж байгаа хүмүүс хариуцлагагүй байгаа юм байна гэдэг л ийм л одоо үнэлэлт дүгнэлт өгөхөөр байна. Тэгээд хэрэгжилт бас бодитой энэ дүгнэсэн үнэлгээ гаргасан энэ үйл ажиллагаа бас бодитой биш байгаа юм байна. Бодит байдлаасаа бас зөрүүтэй ийм хяналт шинжилгээ, үнэлгээ хийгдсэн юм байна гэдэг ийм дүгнэлт өгч болохоор. 

Засгийн газрын үйл ажиллагааны хөтөлбөр одоо 24 он хүртэл энэ чинь хоёр жил орчим л үлдлээ, талдаа орчихлоо. Тэгээд энэ томоохон хэмжээний бүтээн байгуулалтын ажлууд одоо эхлээгүй байгаа. Одоо тендер дээрээ маргаантай ч юм уу, судалгаа хийж байгаа, ярилцаж тохирно гэж байгаа ажлууд чинь ер нь 24 онд амжих юм уу? Манай тойргийн хувьд ер нь Засгийн газрын үйл ажиллагааны хөтөлбөрт тусгагдаад сүрхий одоо хэрэгжээд, нүдэнд үзэгдэж гарт баригдахаар юм бол байхгүй гээд хэлэхэд болно шүү дээ. Төмөр замыг ярих байх. Хоёр чиглэлийн төмөр зам чинь хоёулаа дутуу мухар төмөр зам шүү дээ. Уурхай руугаа хоёулаа холбогдоогүй, хориод километрийн дутуу. Хилийнхээ боомт руу бас очиж холбогдоогүй, бас хорин хэдэн километр дутуу. Тэгээд энэ жил 07 сарын 01-нд одоо төмөр зам ашиглалтад орно гээд л яриад байдаг. Энэ холболтуудыг хийж дуусаж, тэр байгууламжуудыг хийх, тэр дохиолол холбоо, хориг хашаа энэ тэрийг чинь хийхэд, хийж байж энэ төмөр зам чинь цаашаа ашиглалтад ортлоо дахиад нэг хоёр жилийн асуудал байгаа байхгүй юу. 
Тийм учраас энэ хийж байгаа ажлаа Их Хуралд тайлагнахдаа танилцуулахдаа ард иргэдэд хэлэхдээ бас жоохон бодитой зүйлүүд хэлж байхгүй бол болж байна, бүтэж байна, маш их өндөр хувийн гүйцэтгэлтэй явж байна гээд ингээд биенийгээ хуураад, ингээд яваад баймааргүй байна. Цаашдаа одоо энэ Засгийн газрын үйл ажиллагааны энэ хөтөлбөр, энэ таван жилийн үндсэн чиглэл дээр тусгагдсан хэрэгжилт удаашралтай буюу хэрэгжиж эхлээгүй байгаа ажлууд дээрээ онцгой анхаарч ажиллах ийм зайлшгүй шаардлага яам, яаман дээрээ, Засгийн газрын Хэрэг эрхлэх газрын зүгээс орон нутаг, аймгууд энэ хэрэгжилтээ тус тусдаа гаргаж үзээд, хэрэгжилт удаашралтай байгаа, эхлээгүй байгаа зүйлүүд дээрээ бол онцгой анхаарч ажиллаж, цаашдаа хэрэгжилтийг эрчимжүүлэх ийм одоо шаардлага байна гэж дүгнэж хэлэхээр байна.
Б.Чойжилсүрэн: Ганболд гишүүн үг хэлье.
Г.Ганболд: За за яах вэ, энэ жилийн хувьд бол бид нар өнгөрсөн жил нөгөө төлөвлөгөө батлагдаагүй учраас ойлгож байна л даа. Түрүүн Жавхлан сайд одоо жил жилээр нь тавьсан байсан гэж байна лээ. Ер нь бол таван жилийн үндсэн чиглэл дээр бол бүгдээрэнг нь л 21-25 он гээд л ерөнхийд нь тавьчихсан байгаа л даа. Тэгээд яах вэ Эдийн засгийн хөгжлийн яамтай болсон Эдийн засгийн хөгжлийн яамны гол ажил. Эдийн засгийн хөгжлийн яам энэ дээр анализ хийж, жилүүдийнхээ төсөв хөрөнгийг тавихдаа энэ дээр онцгой анхаарах хэрэгтэй л дээ. Тэгээд бид нар яах вэ одоо энэ яг одоо хуулиараа бол ингээд л нэг бүрчлэн ингээд үнэлгээг нь үнэлбэл доош нь, дээш нь болгоод л байвал болох л байх л даа. Энэ жилийн хувьд бол надад тэгэх сонирхол ч алга. 
Тэгээд ер нь бол бид нарт энэ манай Байнгын хороонд оруулж ирсэн цаасаар бол энэ хэрэгжилтийн хувь гэдэг нь бол яам нь өөрсдийгөө дүгнэсэн дүн юм болов уу. Ард нь Эдийн засгийн хөгжлийн яамны үнэлгээ нь бол арай өөр юм шиг байх юм. Тэгээд Засгийн газрын үнэлгээ нь одоо яг аль нь юм, тэрний тэр хоёрын ард дахиад байгаа юм уу, байх юм уу? Тэгэхээр зэрэг энийгээ бас нэг жоохон ойлгомжтой болгож, ингээд цуг цаашдаа ингэж оруулж ирэх нь зөв юм байна гэж би хэлэх гээд байгаа юм Эдийн засгийн сайдад. Тэгэхгүй бол бид нар дээр орж ирж байгаа энэ цааснууд өөрсдөө их ойлгомжгүй байна. Тэгээд энэ дээр бас онцгой анхаарах байх гэж ингэж бодож байна. 
Дарханы тэр арьс ширний үйлдвэртэй холбоотой. Энийг нээрээ цэгцлэх цаг болсон. Аль ноднингоос хойш одоо өмчлөлийн асуудлаа шийдэх хэрэгтэй байгаа юм. Тэр үнэлгээ үнэлгээг нь гаргаад одоо тэгээд эсвэл төр нь аваад явах юм уу, эсвэл хувийн хэвшил нь аваад явах юм уу гэдгийгээ одоо болтол шийдээгүй ингээд яваад байгаа дээрээ та нар нэг онцгой анхаараад энэ Хөдөө аж ахуйн яамныхан энэ дээр ойрын үед нэг ажлын хэсэг гаргаад тэр үнэлгээнийх нь болохгүй бол энэ манай Байнгын хорооны дарга ч гэсэн тэр Үндэсний аудитын газар энэ тэрт чиглэл өгөөд энэ үнэлгээг нь яаравчилж гаргах, гаргуулах тал дээр бас онцгой анхаарах хэрэгтэй байгаа юм аа. Энэ Байнгын хорооноос ч гэсэн тийм чиглэл өгмөөр байна. 
Зам, тээврийн хөгжлийн яаман дээр би ингэж ойлгосон шүү. Ер нь бол өнгөрсөн жил тавигдсан одоо замуудын хөдөлгөөн нээчихсэн байгаа замуудын дийлэнх нь бол өнгө хучилт хийгдэх юм байна. Гурван километр авто зам дээр нь бол дахин одоо хуулж, хучилт хийгдэх юм байна гэж ойлголоо шүү. Тийм учраас би одоо бас энэ иргэд энэ сонгогчдод тодорхой мэдээллүүд өгөх хүрээнд ер нь одоо тавигдсан замууд нь ер нь бүхэлдээ өнгө хучилт хийгдэх юм байна гэж ингэж ойлгож байгаа. Тэгэхээр энийг бол би та бүхний амнаас сонссон гэж ойлгож байна. Тэгээд ер нь бол энэ Тавинбэх сайд сая одоо тэр ганцхан компани орсон, тэгээд бид нарт бас хүсэлт тавьж байгаа. Ер нь бол хугацаа жаахан хойшлох магадгүй гэсэн юм яриад байна л даа. Энэ дээр бас та бас жаахан хатуу байр суурьтай байж, аль болохоор цаг хугацаа алдахгүй эртхэн эхлүүлэхгүй бол энэ жилийг ингээд авах юм бол 24 онд бол ямар ч ажил хийгдэхгүй болох гээд байна. Тэгэхээр энэ дээр бас та өөрийнхөө байр суурийг хамгаалж бас боломжтой зарим нэг юманд нь одоо бас тэр компанид бас буулт өгч, яаралтай ажил ажлыг эхлүүлэх, бас тэгээд хугацаанд нь ашиглалтад оруулах тал дээр онцгой анхаараарай гэж хэлэх гээд байна. Бид нарын одоо гол асуух асуулт бол ер нь тэгээд дөрвөн жил л одоо энэ асуулт л хурал болгон дээр л одоо асуугдаж явах байх шүү. Баярлалаа.
Б.Чойжилсүрэн: Гишүүд үг хэлж дууслаа. Монгол Улсыг 2021-2025 онд хөгжүүлэх таван жилийн үндсэн чиглэлийн 2021 оны биелэлт, Монгол Улсын Засгийн газрын 2020-2024 оны үйл ажиллагааны хөтөлбөрийн 2021 оны хэрэгжилтийг хэлэлцэж дууслаа. Дээрх асуудлыг хэлэлцсэн талаарх Байнгын хорооны санал, дүгнэлтийг Төрийн байгуулалтын болон Эдийн засгийн байнгын хорооны хамтарсан хуралдаанд Ганболд гишүүн та танилцуулчих уу? Давхцаж байгаа юм. Ганболд гишүүн танилцуулна. 
Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Гишүүд, ажлын хэсэгт баярлалаа.

